Zyrtarë me shpirt prej llamarine

Ende te ne nuk ka një raport të drejtë midis qytetarëve dhe institucioneve.Tradita është e hidhur. Niveli i një demokracie matet pikërisht nga marrëdhëniet midis qytetarëve dhe institucioneve të atij vendi. Në vendet demokratike institucionet ndërtohen të tilla që t’u shërbejnë qytetarëve. Sa më i shpejtë, sa më transparent dhe sa më cilësor të jetë ky shërbim në të mirë të qytetarëve, aq më demokratike janë këto institucione.


Në Shqipëri nuk ka një traditë demokratike në ndërtimin dhe funksionimin e institucioneve, ndaj dhe vendi ynë po vonohet mjaft në integrimet euroatlantike. E keqja te ne është e dyfishtë: edhe institucione të dobta, edhe qytetarë që nuk njohin, që nuk kërkojnë dhe nuk luftojnë fort për të mbrojtur të drejtat e tyre të nëpërkëmbura nga zyrtarë mendjefikur dhe me shpirt llamarine. Nuk mund të kemi institucione demokratike ne një vend ku qytetarët nuk njohin të drejtat e tyre, në një vend ku shërbimi i zyrtarit ndaj qytetarit shihet si favor që duhet shpërblyer. Nuk mund të kemi institucione demokratike në një vend ku ndërtimi, formimi i institucioneve dhe funksionimi i tyre bëhet në një terren aspak transparent, në një mungesë vëmëndje dhe kontrolli nga ana e qytetarëve që me taksat e tyre mbajnë këto institucione. Nuk mund të kemi institucione demokratike, kur këto institucione ngrihen, modifikohen, orientohen për t’i shërbyer një pjese, duke injoruar dhe u mohuar aksesin në to të pjesës tjetër. Jemi dëshmitarë se si kanë funksionuar në këto vite institucionet e politizuara, aspak demokratike në Shqipëri. 

“Tani është koha jonë dhe ne kemi luftuar për karrigen tënde”, i thoshte javën që shkoi një individ një zyrtari. Ndoshta ky individ nuk kishte patur aspak akses te zyra nga sjellja thellësisht partike e zyrtarit që shkoi. Ndoshta ky individ nuk ka reaguar në asnjë rast kur e kanë trajtuar si qytetar të dorës së dytë për shkaqe partiake, por reagimi i tij i fundit është regresiv, sepse kërkon të ruajë po të njëjtin standard të sjelljes së mëparshme, pa kërkuar demokratizimin e institucionit, pa kërkuar që institucioni të jetë në shërbim të qytetarëve pa dallim.

Qytetarët shqiptarë janë populli më i lodhur dhe më i stresuar në Europë, pikërisht nga zyrtarët e tyre. Aq e vërtetë është kjo sa kur një qytetari i zgjidh një problem me lehtësinë dhe shpejtësinë që ai problem mund të zgjidhet, ky qytetar të shikon me çudinë sikur ka para një ufo.Nuk e di a duhet folur pastaj për mungesën ekstreme të humanizmit prej pjesës më të rëndësishme të institucionit, gjallesës që përfaqëson atë institucion. Kur dëgjon se me ç’shpirt prej kazme janë shpërfillur apo janë trajtuar njerëz fatkeqë, njerëz në nevoja ekstreme, atëherë ndjen se me shpirt mund të urresh të keqen që ka kapluar mendjen dhe shpirtin e një pjese të zyrtarëve tanë, pa ndërgjegje, ose me ndërgjegje diabolike. Të lind ideja se krahas reformave të tjera është urgjente një reformë në emër të njerëzores, në emër të largimit të personave me shpirt prej llamarine që nuk kanë asgjë të përbashkët me ndjeshmërinë dhe humanizmin, mbase edhe kristian të Europës së qytetëruar në të cilën duam të integrohemi.







Yzedin Hima

Esse

STINA E HERONJEVE

Variant i zgjeruar i editorialit “Heronj të rremë”

Shqipëria ka nevojë për qytetarë, jo për heronj.

Trualli ynë ka shumë heronj dhe pak qytetarë. Për nga sjellja heronjtë dallohen prej së largu. Ata flasin gjithmonë me zë të lartë dhe nuk dëgjojnë kurrë. Heronjtë janë aq seriozë sa të fusin datën. Kur kalon heroi në bulevardin e vetëm të qytetit, për nga serioziteti dhe vjetërsia të kujton gazin 69 të sigurimit famëkeq të diktaturës. Madje pikërisht nga kjo ngjashmëri ka lindur krahasimi “serioz si gazi i degës”. Heroi nuk e njeh sjelljen qytetare as në elementët fillestarë të saj. Bie fjala, heroi nuk troket kurrë në derën e zyrave të shtetit. Ai hyn vrullshëm dhe, para se të paraqesë hallin apo problemin e tij, flet për bëmat e tij, për disidencën përballë diktaturës komuniste ose për luftën e madhe për të mbrojtur bustin dhe emrin e komandantit legjendar, për qëndresën përballë arbitraritetit të pushtetarëve socialistë. Heroi nuk pret ta ftosh të ulet as në kafene, as në zyrë. Ai shkon dhe ulet drejt e në  qoshe. Nëse zyrtari apo qytetari i kërkon ndjesë se është ca i zënë me punë apo edhe thjesht i duhet të meditojë pakëz dhe më vonë do të gjejë kohën për të dëgjuar bëmat e tij prej heroi, heroi mërzitet shumë dhe nis të bërtasë sa ia lejon gërmazi: ja kështu më kanë pritur edhe komunistët mua! apo: Edhe demokratët kështu më përcillnin!

Heronjtë janë një, por shfaqen në dy kohë të ndryshme dhe në ngjyra të ndryshme. Kur njëri është hero, sivëllai i tij i ngjyrës tjetër nuk është kurrësesi qytetar, por dordolec pa ngjyrë. Sapo heronjtë e parë dalin nga moda, dordolecët pësojnë një metamorfozë të hatashme. Ata shfaqen si heronj e qëndrestarë dhe kërkojnë lavdinë e mohuar. Dhe kjo farsë përsëritet përherë, si rregull çdo katër vjet. Disa heronj i vunë flakën gjithë qytetit para ca viteve për të treguar në sy të popullit të dehur se sa trima dhe heronj qenë. Më pas, për merita të veçanta, kapën kreun e institucioneve, ndonëse si heronj që qenë nuk kishin patur as rastin as kohën për të kryer ndonjë shkollë.  

Trualli ynë gëlon nga heronjtë. Ata janë njerëzit më të sukseshëm në një farë mënyre. I gjen kudo në krye të vendit. Ja hap librin e leximit, cit me heronj, nga klasa e parë  e deri në dispencat e akademisë. Le të mos flasim pastaj për historinë tonë të shkruar, më shumë heronj se sa shkronja. Para pytjes naïve të një shkollari, nip i Zenelit të Migjenit : “Zotni mësues kemi kaq shumë heronj dhe kaq pak rrugë të mira, kaq shumë heronj dhe kaq pak shtëpia higjenike, kaq shumë heronj dhe kaq shumë varfëri”, çdo mësues do të ndihej keq. Dhe mësuesit i troket fort në tëmtha : Po cilat kanë qënë frytet e heroizmave të heronjëve tanë në shekuj? Një vend i tkurrur, i mjerë, qartësisht i dallueshëm për keq midis fqinjëve. Këta heronjtë ia kanë futur historisë apo na e fusin neve çdo ditë?


(Ca qytetarë shqiptarë që quhen Buzuku, Budi, Bardhi , Bogdani, etj. mezi dallohen në relievin fantazmagorik shqiptar të heronjëve).


Heronjtë kanë pushtuar jo vetëm këngët, përrallat dhe legjendat shqiptare, jo vetëm historinë dhe letërsinë, pikturën dhe skulpturën, leksikun e gjuhës shqipe, jo vetëm sheshet publike në qëndër të qyteteve, muzetë, parqet, vorrezat, lapidarët, por para së gjithash mendjet e shqiptarëve. 


 Heroi  i ditëve tona  është më pak romantik se kurrë. Ai është një hero pragmatik. Hidhni një sy njerëzve më të suksesshëm. Si biznesmen, si shkrimtar, si qëndrestar, si kryetar bashkie, heroi është i parë. Ai gjendet me shumicë në sallën e parlamentit, në zyrat e partisë. Noli pozon para Parlamentit herë si mendimtar e herë si hero.

Tani është stina e heronjëve. Heronjtë nuk pjerdhin për shtetin dhe ligjin, ndaj edhe sfida e shtetit të sotëm është sfida ndaj heroit që ka mbërthyer ose pret ta mbërthejë doganën, komisariatin, drejtorinë, ministrinë.

Kur ata shfaqen, qytetarët e paktë hutohen përballë heroizmit dhe madhështisë së tyre prej heroi. Një zyrtar që i dëgjon për herë të parë ndihet keq para një heroi. I lind menjëherë kompleksi i inferioritetit. 

“Po unë ku dreqin kam qënë, kur heroi ka kryer tërë këto vepra të mëdha?!”

Heroi e nxjerr nga situata duke e ngritur tonin dhe duke i kërkuar atë që i takon, një post, një favor për vete, për gruan, për vëllanë, kushëririn, krushkun, dhëndërrin etj. Zyrtari, qënie normale dhe vdektar i thjeshtë bëlbëzon: “Po unë ç’dreqin dua këtu? Pa asnjë meritë heroi, pa asnjë bëmë heroike individuale dhe fisnore…” 


Kanë fare pak të përbashkëta heronjtë tanë me ëndërrimtarin dhe fisnikun e marrë Don Kishot. Ky luftonte vërtetë, pavarësisht se me mullinjtë e erës. Luftonte për të tjerë, asnjëherë për vete dhe për fisin (fisi, ç’bashkësi primitive!). Armët i kishte shumë pak më të rrezikshme sesa heronjtë tanë, ca shpata të ndryshkura e aq. Ndërsa heroi ka thika të mprehta me helm si shpifja, intriga etj. 


Qytetarët shqiptarë me heronjtë mbi shpinë meditojnë: këta heronjtë tanë që ia kanë futur historisë, që ia kanë futur Shqipërisë vallë do t’ia futin tani edhe Europës?

Yzedin Hima

NDIHMOJINI HERONJTË E HIÇIT, ZOTERINJ SOCIALIST!

Tashmë dihet dhe është pranuar nga të gjithë,bile edhe nga vetë krerët reformatorë të PS-së se shkaku i humbjes së saj në zgjedhjet e fundit parlamentare të 3 korrikut ishte niveli i larte i korrupsionit që kishte përfshire administraten shtetërore në të gjitha nivelet e saj. Shkak i humbjes ishte paaftesia profesionale, nepotizmi dhe klanizmi. Të gjitha keto zhvillime negative bënë që keto institucione të mereshin peng dhe shteti të paralizohej nga një grup njerëzish, të cilët e tkurrën PS duke e larguar  gjithnjë e me tepër nga baza e socialistëve. Në kongresin e fundit lideri z Edi Rama, midis të tjerash do të thoshte “Ne nuk i kemi merituar as të gjitha ato qindra e mijëra vota që kemi marrë, por i kemi marrë se qindra, mijëra njerëz të dashur e të të urtë, të cilët pavarësisht të gjithave nuk na i kanë kthyer ende kurrizin, kanë dashur të besojnë se ne mund të vetkorrigjoheshim”. E pra, siç edhe shihet Nano ra, por nanoizmi vazhdon të jetë midis jush dhe ju nuk po vetëkorrigjoheni. Sa militantë pa as një vlerë  në shoqeri keni sot në administraten shtetërore, sa nga keta i keni me dokumenta të shkollës së mesme apo të lartë të fallsifikuara, sa nga këta i keni të punësuar burrë e grua dhe kjo jo për shkak të meritoprofesionalizmit, por për shkak të privatizimit të pushtetit duke e kthyer atë  në monopol tuajin. Dhe këtu nuk është fjala për të punësuarët specialistë dhe teknicienë, por është fjala për ata që për profesion kanë vetëm hajduterinë që me veprimet e tyre jashtë çdo norme kanë lemerisur qytetarët. Se fjala vjen keni në administraten tuaj që bëjnë punën e ekonomistit, apo një punë të përafërt me këtë profesion me shkollë të mesme të përgjithshme, apo me dokumenta të fallsifikuara, ndërkohë që ekonomistët dergjen rrugëve në pritje të një pune, ose janë kthyer në argatë të përhershëm të të huajve, pasi këtu iu është vrarë shpresa dhe u ka humbur besimi për gjetjen e një pune për shkak të qeverisjes së keqe të politikanëve vulëhumbur. A nuk ju vjen pak zor që ketyre ekonomisteve si mundesi punesimi iu ofroni repartin e qepjes së çantave, dhe në vend të tyre në institucionet shteterore keni punësuar njerëzit tuaj jashte çdo kriteri dhe norme. “Ah të kisha një grusht të randë dhe t’i bija malit që s’bzan”- do thoshte Migjeni. A e shikoni se me keto veprime ju jo që nuk interesoheni për keta njerëz, por i fyeni dhe i perbuzni ata dhe mos harroni se perbuzja, fyerja, dhe denigrimi janë më të rënda se sa varferia, gjë të cilen ju nuk po doni ta kuptoni. Zoterinj socialistë sqaroni militantët tuai të hiçit që ju kanë sjellë shume telashe, se në qoftë se ju socialistët jeni larguar, perkohesisht nga pushteti, koha e tyre ka perënduar njëherë e përgjithmonë. U thoni atyre të gjejnë një menyrë justifikimi per t’u larguar nga puna jo në respekt të demokracisë dhe të civilizimit, por për të larë mekatet që kanë bërë ndaj atyre njerëzve të mirë dhe të urtë, siç i quan kryetari juai i ri. Shpjegohuni atyre që mos të presin, largqoftë hapjen e ndonjë dosje ku të ballafaqohen me konsumimin e veprës penale të fallsifikimit,vjedhjes dhe korrupsionit, ua shpjegoni të gjitha këto pasi kjo lloj specie njerëzore e ka shumë të veshtirë të njohë vetveten. Duke bërë këtë ju e shpetoni taborrin e vlerave të hiçit në PS.Në qoftë se dikush nga ju nuk i di ose bën sikur nuk i di këto fakte unë jam gati të jap kontributin tim modest, por mendoj se nuk do të jetë nevoja pasi ju i dini këto fakte më mirë se sa unë dhe dikush tjetër. 


Zotërinj socialistë, koha e shthurjes së institucioneve dhe e rrumpallës ka marrë fund. Individë, qofshin këta majtas apo djathtas nuk mund të pengojnë zhvillimin e shoqërisë.Ata kurrë nuk mund ta ndalin këtë zhvillim. Njerëzit e mësipërm tashmë edhe nga analizat tuaja që keni bërë del se e tkurrën PS-në, shkatërruan institucionet dhe vlerat e saj dhe si të tillë duhen lënë në fatin e tyre dhe le të merren me ata organizatat jo qeveritare apo ato të edukimit. Erërat e reja që po fryjnë në PS nuk mund ta tolerojnë një situatë të tillë. Por nga ana tjetër lipset që edhe forca qeverisëse e kualicionit të djathtë mos të bëjë të njejtat gabime që ka bërë në të shkuarën dhe  që i shkaktuan një kosto jo të vogël këtyre forcave politike.Ndaj lipset që këta njerëz të mbahen larg pushtetit me qëllim që Shqipëria mos të ngelet “delja e zezë e Europës”. 

Abedin Kaja

NUK KAM ARDHUR NË BERAT TË BËJ AS TË FORTIN AS DJALIN E MIRË

                                          Prezantohet Prefekti i Qarkut

Pas lirimit nga detyra të ish-prefektit të qarkut të Beratit, z. Thanas Broka përfaqësues i PBDNJ  dhe pas një pritjeje të gjatë për emërimin e prefektit të ri, ditën e premte rreth orës 14:00 në sallën e mbledhjeve të prefekturës të qarkut Berat është prezantuar prefekti i këtij qarku z. Roland Bejko. Në këtë takim prezantues krahas përfaqësuesve të pushtetit vendor të qarkut të Beratit merrte pjesë edhe zv. Ministri i Punëve të Brëndshme z. Ferdinand Pone, i cili si përfaqësues i qeverisë Berisha bëri prezantimin e prefektit të ri z. Roland Bejko. Z. Bejko vjen në këtë detyrë të re nga drejtimi i strukturave të larta të Partisë Demokratike të rrethit Gjirokastër dhe si përfaqësues i forumeve të larta të PD-së së Shqipërisë. Në fjalën prezantuese prefekti i ri z. Roland Bejko midis të tjerave tha: “Është kënaqësi të punoj në një rreth si Berati, por është në një farë mënyre edhe një sakrificë, të punosh në rrethet ku zhvillimi ekonomik i shoqërisë d.m.th zhvillimi i kapitalizmit nuk është në nivele të kënaqshme. Menjëherë sapo mora vesh se isha emëruar prefekt në Berat fillova të ndiqja lajmet dhe për fat të keq lajmet nuk janë fort të mira nga prefektura e Beratit. Nuk të vjen mirë kur dëgjon se për 9 muaj në Berat janë regjistruar rreth 29 vetvrasje, apo kur dëgjon që në shtetin fqinj shuhet një familje e tërë, e cila ka ikur për të emigruar për një jetë më të mirë, pasi nuk e ka gjetur atë në Berat. Nuk të vjen mirë që në Berat ka probleme me energjinë elektrike dhe institucionet shtetërore nuk e kanë paguar këtë energji dhe i krijojnë probleme shtetit. Këtu me sa duket qytetarët janë mjaft para institucioneve. Nuk të vjen mirë që këtu ka ura gati në shembje dhe këto janë të gjitha problemet tona dhe nuk janë probleme të njërës apo tjetrës force politike. Këto janë probleme që ne do t’i zgjidhim të gjithë së bashku dhe mbi të gjithë doja t’u thosha se nuk kam ardhur në Berat për të bërë djalin e mirë pasi të gjithë kur largohen duan të dëgjojnë fjalë të mira, por në të vërtetë për mua djali i mirë  është njeriu i dobët, njeriu që nuk merr persipër të ballafaqohet, që nuk merr përsipër të bëjë reforma, që nuk merr përsipër të ketë inisiativë të ballafaqohet me problemet, por vazhdimisht tërhiqet që të tjerët të thonë për të se ky është djali i mirë. Por gjithashtu nuk kam ardhur këtu që të bëjë të fortin, që të bëjë sfidantin, por kam ardhur në radhë të parë të bashkëpunoj me qytetarët në radhë të dytë me të gjitha institucionet shtetërore dhe në radhë të tretë të bashkpunoj me përfaqësuesit e pushtetit vendor dhe të gjithë faktorët me qëllim që të bëjmë diçka më shumë për Beratin”, -përfundoi z. Bejko. Por janë skeptikë qytetarët e ndodhur jashtë prefekturës. Njëri prej tyre për gazetën u shpreh: “Ngelet të provojmë nëse prefekti i ri do të jetë në gjendje të bëjë reformat e domosdoshme dhe të shkundë pluhurin e dosjeve të korrupsionit në institucionin që ai drejton, të lëna trashëgim nga ish-prefektët e mëparshëm. Kjo ngelet për ta provuar”-përfundon ai.       

A.K.

Fitore virtuale apo fitore me pikatore?


Muaji i katërt , me start 3 korrikun, po e kryen ritualin drejt finishit. Ndërkaq shumica e njerëzve, që dëshiruan ndryshimin dhe që firmosën për të, presin dhe shpresojnë. Por edhe diç druajnë. Druajnë se mos mbeten viktima të një realiteti iluzor që përfton ai realiteti virtual...


Për të qenë më konkret, le të themi se ndryshim për ata (shumicën) që e vendosën, duhet të  jetë konkret, sepse vetëm kësisoj perceptimi dhe ndjeshmëria bëhen receptarë të një realiteti konkret dhe të prekshëm.


Doemos kjo shumicë, e cila, fatmirësisht qëlloi të jetë e djathtë, është aq fisnike dhe e përkorë, saqë në emër të ndryshimit, nuk mund të dëshirojë kurrë vringëllima gijotinash apo atë kutërbimin e gromësirës së luftës klasore. Përkunddrazi: në konceptin e të djathtëve nuk ka të humbur dhe të mundur. Majtistokomunistët ulërijnë: “Mjerë të mundurit!”.


Veç qëlloka që gëc-gëci i ndryshimit, më së paku i shenjave të largimit të asaj aradhe pastërtisht kriminele që i instaloi në shpatet e shtetit dhe pushtetit 97-ta dhe përvijimi i saj, sikur të krijon ndiesinë e një fitoreje me pikatore.


Përveçse këtu, ku tjetër duhet të fillojë ndryshimi? A nuk janë vendosur të tillët nëpër institucionet për hir të së vetmes meritë: sasia e shisheve të benzinës që kanë derdhur mbi selitë e PD-së (jo të ndonjë partiçke tjetër gojëmizë e barklutizë) dhe institucioneve të shtetit? Ku tjetër duhet të fillojë ndryshimi përveç se te ajo skotë kriminale që e mitraloi Beratin dhe gjithë Shqipërinë për muaj të tërë duke i hapur  plagë të pariparueshme: në nder, dinjitet dhe jetë? Cila tjetër përveç kësaj race të mallkuar që s’ka asgjë të përbashkët me njerëzoren, shqiptaren dhe shqiptrizmin, duhet larguar nga karriget që kullojnë dhimbje e gjak?


A nuk është babëzia dhe shtazëria e të kësifortëve që e kthyen këtë vend “një vend i ëndrrave pa fat, një vend latydësh të tërbuar, një vend i mendjeve sakate), një turp hajdutësh mbuluar”, siç do të thoshte në agsholin e viteve 60-të poeti i pushkatuar T. Xhagjika?


 E pra, ndryshimi duhet të fillojë (duhet të kishte filluar), skllam këtu, ku nuk bëhet fjalë për vlera, si bie fjala për profesionalizëm a ndonjë çoç e përafërt. Të tillët që po na bëjnë karshillëk sot e gjithë ditën, në një shtet demokratik dihet se ku e kanë vendin.


Zotëri, vërtetë asnjë i djathtë nuk kërkon flakërimën e kosorit të luftës klasore, por kjo nuk do të thotë se ata duhet të durojnë pesonazhet absurde ende me pallaska e kobure në brez. Demokratët s’mund të vazhdojnë kaq gjatë me ripërtypjen e fjalëve “prisni dhe shpresoni” të atij personazhi romantik.


Kësisoj a nuk i bie që PD-ja (strukturat e saj), të jenë më sensible dhe egzigjente?

Mjaftim Hoxha

Edhe një herë për rrotacionin

Sot nuk po merret vesh se kush i ka fituar zgjedhjet dhe se kush qeveris në të vërtetë. Zyrtarisht PD dhe aleatët e saj janë ata që fituan zgjedhjet dhe si rrjedhojë do të duhet të qeverisin vendin. Po a ka ndodhur realisht kështu? Ende nuk ka filluar zëvendësimi i administratës së vjetër me të rinjtë, pra me njerëzit që fituan zgjedhjet. Fituesi i zgjedhjeve qeveris dhe mban të gjitha përgjegjësitë e qeverisjes për mandatin e marrë.


Në rast se do të vazhdohet të qeveriset kështu, pra, me njerëzit e administratës së vjetër, thënë troç me socialistët, atëherë s’merret vesh se kush fitoi. Do të ishte hipokrizi nga ana e qeverisë aktuale, që, duke qeverisur me administratën e Nanos, t’ia hidhte fajin socialistëve që ende vazhdojnë të mbajnë ato detyra. Çdo është shumë e qartë. Pushteti i ri, njerëz të rinj, sepse edhe mandati qeverisës për këtë u dha.


Mirëpo diku, në ndonjë institucion me sa duket puna ka ngecur për shkak të disa vendimeve të qeverisë së shkuar, që e lidhin administratën me anë të disa “konkurseve”, të cilat s’kanë qenë aspak transparente, veç një marifet për të penguar zëvendësimet e mundshme. Në këto “konkurse” si zakonisht kanë dalë fitues njerëz të PS, pra njerëzit më të besuar të saj, militantë fanatikë, që janë të gatshëm të bëjnë çdo gjë që u thotë partia.


Përgjithësisht fanatikë të tillë janë njerëz të paaftë, pa integritet dhe më të shumtët parazitë. Në këto kushte s’mund të pritet që ata të largohen vetë. Kështu që ata duhen zëvendësuar sa më parë, por me kusht që ata do të vijnë duhet detyrimisht të jenë shumë herë më të mirë profesionalisht dhe të mos zëvendësohen ca militantë me ca të tjerë.


Përfundimisht mbajtja e një statukuoje të tillë as mish as peshk do të ishte një hipokrizi e pastër.

Bardhyl Myftiu

I SËMURI PSIQIK TERRORRIZON GJIMNAZISTËT


Ka qënë ora 10:30 e ditës së premte kur nxënësit e shkollës së mesme të përgjithshme “Bab Dudë Karbunara” kishin dalë në pushimin e gjatë dhe ashtu në grupe iu ishin drejtuar byrektoreve dhe picerive aty pranë për të blerë ndonjë byrek apo picë që të hanin gjatë këtij pushimi. Shumë nga këta nxënës të ndodhur në rrugën midis shkollës dhe kopshtit “10 Korriku” që ndodhet aty pranë janë befasuar por edhe janë frikësuar dhe terrorizuar kur i ardhur nga sheshi qëndror i qytetit me një dru në dorë është shfaqur para tyre. I sëmuri psiqik nga fshati Lapardha Gëzim Qepa, i cili me gjeste agresive është drejtuar nga grupi i nxënësve gjimnazistë dhe qytetarëve të tjerë aty pranë duke i kërcënuar dhe u thënë se do t’i qëllonte me drunë që mbante në dorë . Menjëherë pas këtyre veprimeve terrorizuese ka qënë telefonata e një nxënësi të shkollës “B.D.Karbunara” që ka njoftuar në komisariatin e policisë Berat, i cili ka kërkuar ndihmën e uniformave blu dhe më pas ka mbërritur në vendngjarje mënyrë të menjëhershme grupi i gatshëm i këtij komisariati, i cili pas pak minutash ka bërë të mundur prangosjen e të sëmurit psiqik Gëzim Qepa. Nuk është rasti i parë që ky i sëmurë psiqik, por edhe të  tjerë në rrethin e Beratit kanë paraqitur dhe vazhdojnë të paraqesin rrezik serioz për familjarët dhe shoqërinë. Shtetasi Gëzim Qepa para rreth 20 ditësh e pikërisht në datë 20 shtator të këtij viti ka qënë i shoqëruar në komisariatin e policisë Berat pasi i kishte vënë flakën banesës së tij si dhe veprime të tjera agresive në zonën ku ai banon. Në këtë ditë bashkë me të ka qënë i shoqëruar në ambientet e policisë edhe shtetasi Dino Hoxha nga fshati Zgërbonjë komuna Vërtop, i cili për pak sa nuk i ka marrë jetën babait të tij Petrit Hoxha duke e rraur në mënyrë barbare dhe duke i thyer krahun e djathtë. Për të sëmurin psiqik Gëzim Qepa për shkak të agresivitetit dhe rrezikshmërisë që paraqet dhe pas djegies së banesës së tij dhe plaçkitjes së disa autobuzëve Gjykata e Faktit Berat ka nxjerrë një vendim që ai të trajtohet në spitalin e burgut në Tiranë. Pas këtij vendimi të gjykatës forcat e policisë e kanë shoqëruar Gëzimin për spitalin e burgut në Tiranë por çuditërisht pas tre ditësh ai ka mbërritur në shtëpi dhe ditën e katërt është shfaqur në qytetin e Beratit.  A.K.

VIDHET THESARI I SHTETIT


Njoftime nga drejtoria e policisë Berat bëjnë të ditur se në dt. 10.10.2005 në orët e para të mëngjesit në vendin e quajtur “Konvikti”, lagja “Llukan Prifti”, në qytetin e Kuçovës shtetasi Jetnor Koka, vjeç 16, lindur në Berat dhe banues në Poliçan, në bashkpunim me shtetasin A.GJ. vjeç, 10 kanë hapur murin duke përdorur mjete të forta dhe kanë hyrë në ambientet e saj duke marrë aty një sasi mjetesh kancelarike  vlera e të cilave nuk është përcaktuar akoma për arsye se nuk është bërë inventari materialeve që ndodheshin në zyrën e thesarit të shtetit në qytetin e Kuçovës. Menjëherë në vendngjarje kanë shkuar forcat e komisariatit të policisë Kuçovë dhe pasi kanë kqyrur vendin e ngjarjes, agjentë të policisë kriminale kanë grumbulluar informacionin e duhur dhe janë vënë në ndjekje të autorëve. Informacioni i marrë ka bërë që agjentët e policisë kriminale të vënë shumë shpejt nën pranga autorët e kësaj vjedhjeje dhe t’i shoqërojnë ata për në komisariatin e policisë. Shtetasi Jetnor Koka dhe shtetasi A.GJ. kanë konsumuar veprën penale të parashikuar nga neni 134,25 i KP. Materialet i kaluan prokurorisë së rethit për hetim të mëtejshëm.

Abedin Kaja

VET HELMOHET 17-VJEÇARIA


Është grindur me nënën në paraditen e së premtes për humbjen e një varse të floririt 17 vjeçarja D.Sh. banore e fshatit Kostren i komunës Roshnik dhe dy orë pas grindjes e mitura ka dashur t’i japë fund jetës në mënyrë tragjike duke pirë helmin famkeq të fotoksinës. Është ende në gjendje të rëndë për jetën, thanë për gazetën burimet nga reparti i urgjencës, ku viktima dergjet në gjëndje të rëndë në shtratin e ndimës së shpejtë dhe intensive të ketij reparti që po i jepet nga mjekët e tij. 


Ky është rasti i 48 në Berat nga të cilët 29 kanë përfunduar me viktima.

Abedin Kaja

“Një propozim miqve të mi...”
Ka ardhur koha të krijohet një lobing i fuqishëm kulturor...

Kultura e  arti në qytetin tonë nuk është bërë pronë e intelektualëve, e lobingjeve të interesuara për artin e kulturën.

Pavarësisht nga posti, pasuria, origjina, njeriu ka disa miq, të cilët i veçon nga të tjerët. Ajo që më bashkon me miqtë e mi janë vlerat e tyre, natyra e hapur, kultura, inteligjenca dhe idetë e tyre për progres. Janë të shumtë miqtë e mi në këtë qytet, por miqtë e sferës kulturore janë të paktë... Midis tyre do të veçoja, Abdyl Pilafin, Vladimir Skëndon, Yzedin Himën, Adnand Shehun, Agim Mehqemenë, Petrit Revaninë, Agim Likën, Kastriot Dervishin, Balil Gjinin, Simon Vrushon, Vladimir Çelën, Çlirim Muklin, Dionis e Viktor Papën, Asllan Sulën, Miltiadh Boden, Elham Pashën, etj. 


Me këta miq kam biseduar e ndarë shumë opsione e gjykime për artin e kulturën në median elektronike dhe në shtyp. E pse jo me disa edhe “ashpër” kemi debatuar për rrugët e artit e të kulturës.


Sot përmes gazetës së hapur për të gjithë intelektualët siç është edhe gazeta “Lajmëtari”, dua të shtroj disa probleme për artin, kulturën e qytetit, duke u bërë thirrje miqve të mi e më gjerë të krijojmë një lobing kulturor, padyshim me një staf inisiator, me ide e një platformë ambicioze për ta vendosur artin e këtij qyteti me të cilin ne mburremi kaq shumë në panteonin e vlerave kombetare e pse jo edhe më gjerë.


Së pari, unë gjykoj që problemet e artit e të kulturës nuk janë parë dhe ende nuk po shikohen si probleme mjaft të rëndësishme për jetën e një qyteti. Gjithçka në gjykimin e organizimeve pushtetore e kulturore për problemet e kulturës është empirike, diletante dhe e një niveli mediokër, s’ka një strategji kulturore mbarë qytetare, por gjithçka është fragmentare.


Është e pafalshme që ende vazhdojmë të punojmë me plane pune si dikur dhe s’ka platforma, s’ka ide, s’ka bashkëveprim forcash dhe interesash. 


Pa cënuar pavarësinë e institucioneve, ka ardhur koha të ndërtohet një platformë gjithëpërfshirëse kulturore, e cila duhet pastaj të kalojë për miratim në këshillin bashkiak.


Por përpara se platforma të “zyrtarizohet”, përpara se të çelen burimet financiare e të gjenden donatorë, duhet që të organizohen debate në TV, në gazetën “Lajmëtari” e tavolina pune me njerëz të ditur e me përvojë në fushën e artit e të kulturës.


Një e keqe e madhe e sëmundjeve që po kalon sot arti e kultura në qytetin tonë është monopolizimi i saj vetëm te një qethull institucional.

Kultura e  arti në qytetin tonë nuk është bërë pronë e intelektualëve, e lobingjeve të interesuara për artin e kulturën.


Ky lobing përveç njerëzve më të spikatur të qytetit tonë, mund të ketë edhe përfaqësues të tjerë të shquar të qytetit dhe jashtë Beratit dhe më gjerë.


E padyshim miqtë e mi, ky lobing, i cili mund të trajtojë periodikisht probleme të artit e të kulturës ( dhe jo thjesht veprimtari kulturore), padyshim që do të ushtrojë presion pozitiv ndaj pushteteve që për hir të së vërtetës janë të prirur më shumë nga ekonomizimi i problemeve.

Vizioni sot për artin e kulturën është reduktuar në një veprimtari promovuese dhe kaq. Është vërtet anakronike se si arti e kultura në qytetin tonë shikohet si copëz dhe jo si një e tërë. Vërtet Berati ka resurse kulturore, por bashkëveprimi institucional lë shumë për të dëshiruar.

Jo vetëm kaq, por edhe ajo çfarë ne kërkojmë për artin e kulturën e qytetit tonë është e njëanshme dhe jo mbi bazën e një platforme dhe strategjie të qartë e afatgjate.


Berati është qytet i ikonave, por ikonat janë në Muzeun Mesjetar të Korçës, Berati është një qytet me vlera të pamohueshme në fushën e ndërtimit, arkeologjisë, etnografisë, etj, por fare pak kemi bërë ne për ta bërë këtë qytet një qytet kulturor, ku të kthejnë kokën institucionet kulturore kombëtare, Ministria e Kulturës, donatorët, etj.


Prandaj unë këmbëngul dhe besoj që do të gjejmë gjuhën për të krijuar një lobing të fuqishëm kulturor, i cili si emërues do të ketë përpjekjet e përbashkëta për të shndërruar këtë qytet me të vërtetë në një metropol kulturor.


Kultura e një qyteti janë edhe institucionet. Me përjashtim të një ose dy institucioneve (këtu veçoj muzeun “Onufri” (muzeun etnografik), me të cilin mburremi, të gjithë të tjerët janë me një infrastrukturë të varfër.


Aspak ose me fushata kthehet fytyra nga arti e kultura dhe nga universitetet, pa folur këtu për njerëzit e artit e të kulturës që janë më të diskriminuarit.

Aseteve u duhet ngritur një lobing, i cili ta thotë fuqishëm fjalën e tij dhe të çojë mbi tavolinën e kryetarit të bashkisë apo të këshillit bashkiak një platformë kulturore, kur do të parashtrojë gjithë plagët dhe të propozojë dhe ilaçet kurative...


Gjithçka në jetën kulturore të qytetit i është lënë spontanitetit. S’ka një platformë e një strategji të veçantë në fushën e monumenteve të kulturës, të botimeve, të librit, të përkrahjes së vlerave dhe intelektualëve të qytetit, etj.


Jeta e një qyteti s’është thjesht një koncert. Aspak s’duhet reduktuar kultura tek një spektakël, pavarësisht se ai është pjesë e kulturës.


E rëndësishme është ana substanciale e kulturës, idetë, fryma e bashkëpunimit, platforma, strategjia kulturore, resurset, vizioni, lobingjet, buxhetet financiare dhe donatorët, projektet dhe ideatorët e tyre, etj.etj.


Në qoftë se vazhdohet të punohet me frymë sempliste, komanduese dhe pa vizion e strategji të afërt e afatgjatë, arti në qytetin tonë do të vazhdojë të lëngojë.


Prandaj unë ju propozoj dhe i ftoj në debat miqtë e mi dhe elitën kulturore që është jashtë Beratit të ngremë e të marrim në dorë fatet e artit e të kulturës në Berat, për aq kohë, sa arti e kultura s’ka dhënë shpirt... 

Kadri Kuka

Aksident i rëndë në Greqi. Shuhet një familje

Gjendja e vështirë ekonomike dhe kufiri i mbyllur për shqipëtarët vazhdon ende të marrë jetë njerëzish. Ngjarja tragjike ka ndodhur para shtatë ditësh në qytetin Kardhica të shtetit grek .Kjo ngjarje ka tronditur gjithë banorët e lagjes Uznovë, Berat. Është shuar e gjithë familja Koxhai si dhe ka humbur jetën një tjetër i ri i kësaj lagje 22-vjeçari Ferdinand Mollaj. Ngjarja zë fill para një jave, kur Baki Koxhai vjeç 42, bashkeshortja Pranvera vjeç 35 dhe djali i tyre 13-vjeçar, Skerdi Koxhai të detyruar nga gjendja tejet e vështirë ekonomike dhe të ndodhur pa shtëpi banimi, pasi iu ishte djegur dy vjet më parë, janë nisur që të tre duke u bashkuar me ta edhe bashkëqytetari i tyre 22-vjeçari Ferdinand Mollaj për të punuar në shtetin Grek. Mungesa e dokumentave apo e një vize për të udhëtuar në shtetin Grek i ka detyruar bashkëshortët Koxhai si dhe djalin e tyre 13-vjeçar Skerdin që së bashku me të riun Ferdinand Mollai të nisen për të shkuar në Greqi duke kaluar në mënyrë klandestine kufirin. Për këtë bashkëshortët Koxhai kanë shitur të gjitha orenditë e tyre dhe pajisjet e tjera që ndodheshin në shtëpinë e një të afërmi  ku banonin që prej dy vjetësh, pasi u ishte djegur shtëpia e tyre e banimit. Sapo kanë kaluar kufirin dhe janë futur në shtetin grek, të katër uznovarët i priste një autoveturë me targa dhe pronar grek. Me bashkëshortët Koxhai, djalin e tyre Skerdin dhe 22-vjeçarin Ferdinand Mollaj  janë bashkuar edhe dy shtetas të tjerë njëri i quajtur Alfred Musta, vjeç 21 nga qyteti i Kuçovës si dhe një shtetas tjetër nga fshati Mollas i Elbasanit. Për shkak të numrit të madh të pasagjerëve prej shtatë vetësh Alfred Musta dhe shtetasi nga fshati Mollas i Elbasanit kanë udhëtuar duke u futur në bagazhin e makinës, zgjidhje të cilën ua ka propozuar shtetasi grek, i cili kishte marrë përsipër udhëtimin. Autovetura me gjashte pasagjerët shqiptarë, pasi ka dalë nga rrugët periferike  është drejtuar për në qytetin e Kardhicës me destinacion të fundit Selanikun. Gjatë udhëtimit autovetura ka dalë nga rruga dhe ka rënë në humnerë. Shkak për këtë sipas të mbijetuarëve ka qënë shpejtësia e madhe me të cilën ecte makina e drejtuar nga shtetasi grek, i cili kishte marrë përsipër udhëtimin nga nisja deri në destinacionin e fundit, qyteti i Selanikut. Pasi autovetura ka rënë në humnerë ka marrë flakë duke shkaktuar vdekjen e bashkëshortëve Baki dhe Pranvera Koxhai , djalit të tyre Skerdit si dhe të 22-vjeçarit Ferdinand Mollaj, të katër banor të lagjes Uznovë Berat. Dy personat e tjerë që ndodheshin në bagazhin e makinës 21-vjeçari Alfred Musta si dhe shtetasi nga Mollasi i Elbasanit kanë marrë disa plagë trupore por ndodhen jashtë rrezikut për jetën. Ata ndodhen duke u kuruar në spitalin qytetit Lamia në Greqi. 

A. Kaja

Kongresmenët bien sërish në kurth

Kongresmenët e kongresit të Partisë Socialiste, që sapo mbaroi, nuk ishin të rinj, taze,  ishin po ata, të vjetrit, që e fituan nofkën “kongresmenë” ngaqë i futi në kurth Ismet Drishti, i cili, për të provuar paditurinë e tyre, i provokoi me një pyetje që i shtyti të ngatërronin të zgjedhurit e kongresit amerikan me të zgjedhurit e një kongresi partie. Se, po të kishin qenë të rinj, nuk kishin për të rënë sërish në kurthin, këtë herë jo të Ismet Drishtit, por as të Edi Ramës.


Edi Rama, duke i njohur mirë kongresmenët e partisë së tij, përgatiti dy diskutime, për t’i përdorur si mjet për të siguruar fitoren e tij. Dhe nuk gaboi. 


Ai e paramendoi se këta kongresmenë mund të votonin kundër paketës për ndryshimet statutore të partisë, se s’ishin aq budallenj sa të pranonin të linin mandatin e tyre për t’i hapur rrugë zbatimit të kësaj pakete, prandaj u përgatit  për të qenë i gatshëm për të sulmuar.

 Dhe kur ky kongres e hodhi poshtë këtë paketë dhe Gramoz Ruçi dha dorëheqien në shenjë proteste, duke njoftuar kongresmenët se punimet do të vazhdonin të nesërmen në orën dhjetë, pa pritur një kongres të dytë siç ishte menduar, për zgjedhjen e kryetarit dhe të zëvendësit të tij. 

Pas mbylljes së punimeve të kongresit nga  Gramoz Ruçi, na ngrihet pa e menduar askush, kur të gjithë ishin ngritur në këmbë për t’u larguar, për të marrë fjalën Edi Rama, të cilit, për disa arsye të paqarta, nuk ia kishn dhënë fjalën më parë. 

Ky ishte një marifet fare i lexueshën: nëse paketa do të aprovohej, s’do të ishte i nevojshëm diskutimi i Edi Ramës; nëse ajo nuk do të aprovohej, ai e kishte gati diskutimin për të goditur në shenjë.


Kjo ngritje e Edi Ramës nuk u kundërshtua nga të pranishmit në sallë. Të gjithë u rikthyen në vendet e tyre. 

E dinte mirë ai nga ç’brumë ishte gatuar shumica e kongresmenëve. Prandaj edhe nisi sulmin e egër me një ton tepër imponues, që i hipnotizoi të kongresmenët, duke u shfaqur si shpëtimtari i vetëm i partisë.


Në tonin e fjalës së tij, nuk arritën t’i dallonin shenjat e asaj dore të fortë që do t’i imponohej partisë, edhe pse ai edhe vetë e shprehu disi kalimthi me gojën e vet këtë të vërtetë. Edhe kur në një çast nervozizmi ua kujtoi  kongresmenëve nofkën dhe kur pa se ata reaguan menjëherë, ai e kaloi atë si të ishte ndonjë nga ato shakatë e Fatosos Nanos, dhe e vazhdoi diskutiomin me të njëjtin ton duke vendosur në çast qetësinë. 


Me të drejtë lind pyetja: pse pas Edi Ramës nuk u ngrit edhe Rexhep Meidani për të mbrojtur idetë e tij?

 Sese kjo ishte e paramenduar. Rexhepi e kishte thënë fjalën më parë.  I mbetej vetëm atij që nuk kishte folur. Dhe këtë të mirë, që do t’i hapte  rrugën drejt kreut të partisë, ai ia quajti për nder vetëm një njeriu, që e veçoi, atij që u sakrikua për të duke dhënë dorëheqien dhe që pati një emër të përveçëm: Gramoz Ruçi.


Të nesërmen, kur ndodhi ajo që Edi Rama e priste, ai filloi para shpalljes së rezultateve të bridhte nëpër sallë dhe të përshëndetej me kongresmenët, të cilët të gjithë me dashamirëi apo për hipokrizi e puthnin dhe e përqafonin. 


Dhe ata që nuk e menduan fitoren e tij, ia ndien rrezikun fjalës së tij të fundit, fjalë që ishte përgatitur për ditën e parë, nëse do të votohej paketa.


Ai nisi falënderimet, më parë për Gramoz Ruçin dhe jo për rivalin e tij Rexhep Meidanin. E la në harresë emrin e Fatos Nanos dhe nuk la pa pickuar edhe ata që kishin folur mbarë e prapë kundër tij, si Musa Ulqinin me shokë, me të cilët, siç u shpreh në këtë fjalëz të fundit, do të “bashkëpunonte” në të ardhmen miqësisht.


E mbylli kongresin po Edi Rama dhe jo ata që e drejtuan, duke i përcjellë kongresmenët e tij me një “hajt natën e mirë!”.


Kështu u mbyll sipari i këtij kongresi me një paradoks: paketa Rama u hodh poshtë, kryetar u zgjodh po Rama.

B. Agim Mehqemeja
Për ata që nuk kanë veshë

-Dikur, në ditë pazari, në Berat, si një përshëndetje për mysafirët, ngado të shoqëronte thirrja “ujë i ftohtë”, një refren që përsëritej gjatë. Me të drejtë jetoi gjatë sentenca “O Berat, o Berat, bukë shumë e ujë pak”.


Në këto ditë të Ramazanit besimtarët, si për vit, shijojnë çeljen e agjërimit me ujë me ngjyrë. Kjo nuk është e reja e ditës, por një ritual i përjavshëm, me intervale kohe nga e diela në të diel. Ndodh në disa zona të qytetit më e theksuara ajo e kombinatit, ose më mirë të themi dhuratë për banorët e ish-zonës industriale. Këtu, ndonjërit do t’i duket çudi, por është e vërtetë, ka çdo të diel ujë me ngjyrë, që serviret për t’u pirë nga tubacionet e rrjetit shpërndarës, me aroma nga më të ndryshmet. Në sezonin e përpunimit të ullirit është dukuria më e theksuar, ngjyrë dhe aromë, në verë aroma e ujërave të zeza e të bardha që derdhen në Parangua. Thonë se janë ankuar, kanë çuar kampione për analiza, të tjerë janë revoltuar, banorët shkojnë me shpresë se dikur a dikush do të kujtohet e zgjohet, por më kot. Pritje e pritje pa mbarim, durim në kalitje, eksperiment me njerëz si me kavie laboratorike. Të gjithë janë në dijeni, vendorët shohin me habi ujin e ndotur tejskajshëm deri në rrezik epidemie, premtojnë për vite me radhë dhe askush nuk bëhet burrë, mbulojnë kokën si struci në rërë. Jetimi përsëri ai që mbeti se faji edhe kur u bë qyrk, askush s’e veshi. Vijnë e ikin pushtetarë e me vete marrin një kujtim, kampionet që u kanë ardhur në zyrë nga uji “mireal” që rrjedh nëpër tubacionet “shoshë”, që shpërndahet si bar vdekje-prurës por që ka veprim të ngadalshëm. Zoti na ruajtë, pushtetarët mos bëjnë shaka ndonjë ditë e vënë në gojë, se kushedi si  do t’u vejë shëndeti! Këshilli bashkiak  nuk e ka mendjen, merret me probleme madhore si ai i sistemimit të tregut të fruta-perimeve në lagjen “Çlirim”, prish  hambar e bëj kanace...


Të mos u mbetet qejfi drejtuesve të ndërmarrjes SHA ujësjellës-kanalizimeve. Për ta nuk ka problem, e kanë bërë faqen rrogoz, se përherë e kudo që ka shqetësime i bien fyellit me një vrimë: “Tubacionet janë tejet të amortizuara”. Këtë të gjithë e dimë, por nuk dimë kur do t’u vejë ndër mend të mbyllni saraçineskat e vaskave të konservimit të ullirit që nën hundën tuaj hapen e mbyllen sipas dëshirave të individëve e interesave që përfaqësojnë. Këtë veprim e shihni, por nuk doni, se të zotët jeni e kompetencat nuk ju mungojnë për të mos lejuar depërtimin e ujërave që rrjedhin nga teknologjia e përpunimit të produkteve ushqimore. Për vite me radhë bien daullet në vesh të shurdhër dhe në majë të gjuhës ka mbetur si një copë çimçakizi justifikimi: “Nuk kemi fonde, rrjeti është tejet i amortizuar”.


Ndërrohen drejtorë, kalojnë vite e përsëri me hiq e mos e këput ia hedhin hirin syve mjeranë që konstatojnë, ankohen por më kot presin e presin si ai që priste një jetë të tërë t’i binin në prehër kocka nga qielli. Në këtë valle sehirxhinj janë edhe ata që detyrë shtetërore kanë mbrojtjen e shëndetit të popullit. Janë jo të rralla rastet kur kampionet e ujit të ndotur janë shpurë, për analiza por, si çudi, nga laboratorët analizat kanë rezultuar “uji është i pastër dhe i konsumueshëm”, por më thoni e ka marrë ndonjëherë mundimin ndokush prej tyre t’i aprovojë shijen ujit me ngjyrë, dhuratë e së dielës.


Të shkretët ne që edhe pse uji buron e rrjedh lumë në tubacione, nuk kemi kush ta menaxhojë! Si në dimër dhe në verë me orar se me orar e kemi. Disa notojnë tërë vitin në pishina me ujë të pijshëm, shumica e popullatës së qytetit mbajnë agjërim gjithë vjetor “për mustaqet e Çelos”.


Ëndërrojmë dhe shpresojmë. Midis ëndrrës dhe realitetit një humnerë e thellë që më shumë për mos vullnet se sa mundësi mbetet utopi për vite me radhë. Bashkohen me dëshirat e bashkëqytetarëve të mi e ngre zërin e arsyes së motivuar për të mos mbetur në batakun “hiq e mos e këput”. Një refren i dhimbshëm përsëritet çdo ditë, çdo muaj, çdo vit në qytetin tim. Të gjithë heshtin, vazhdojnë ritualin e përditshëm si të mos ndodhë asgjë, jetojnë plot halle shoqëruar nga diagnostikimi “somnambul”.

C. Namik Gjoni
Përse nuk kanë fletë analizash produktet blegtorale?
D. Nëpër dyqane ku tregtohet bulmet dhe nënproduktet e tija dhe mund të gjesh ndonjë fletë analize, që shoqëron gjalpin, djathin, gjizën dhe vetë qumështin, por nuk ndodh kështu në tregun ku bulmeti dhe nënproduktet e tij shiten nga shitës ambulantë, qoftë nga fshati, qoftë dhe nga ata që shesin në merkato. Jo rrallë kemi gjetur djathë të bërë nga niseshteja, ose qumësht që është i përzier me ujë dhe më e keqja mund të jetë dhe me ndonjë sëmundje si bruceloza, që dhe në rrethin tonë ka patur raste sporadike. Dhe vaji i ullirit nuk është pa gjynahe. Në shumicën e rasteve jo vetëm që ka aciditet të lartë, por dhe është i përzier me lloj-lloj vajrash të tjerë. Po kështu, nuk kanë fletë shoqëruese analizash dhe llojet e gjalpeve të ndryshme, që shiten nëpër tregjet e fshatarëve. Akoma më keq është dhe shitja e shpendëve, sidomos tani që dhe Evropa kërcënohet nga gripi i shpendëve. Ja tek është Rumania dhe Turqia, ku është shfaqur kjo sëmundje që rrezikon të rivalizojë dhe Sidën, një “vrap pele” janë  larg të dy këta vende fqinje. E pra, për këto produkte ushqimore të përditshme, ku blihen shpesh në tregun fshatar për shkak të kostos më të lirë që kanë, duhet të vërtetohet pastërtia e tyre. Jo rrallë i kemi pyetur shitësit e këtyre prodhimeve se a kanë fletë analize, që të sigurojnë se produktet që shesin nuk janë jashtë standartit, por kryesorja që janë të pastra. Pyetja që ngremë është kjo: ka apo nuk ka organe që duhet të kontrollojnë çdo ditë merkatot nëpër lagje që tregtojnë këto prodhime ushqimore blegtorale? Ç’i pengon ata që në orën 8.00 të çdo dite ta fillojnë punën nga këto tregje, qoftë në merkato, qoftë në ato ku shesin vetë fshatarët? Po t’ua mbledhësh rripat atyre që e kanë për detyrë, e pse jo dhe vetë si titullar të dalësh një herë dhe të bindesh se nëpunësit që paguan me taksat tona, kanë shkuar apo jo atje ku  i ke urdhëruar. Nuk është as turp, as nënvleftësim personaliteti, është thjeshtë kujdes për qytetarët e tu, që ke marrë përsipër t’i drejtosh.

Në kuadrin e përgatitjes së dosjes për përfshirjen e qytetit tonë në pasuritë e trashëgimisë botërore të uneskos

Që të mos i nxjerrim “gënjeshtarë”  onufrin dhe Perez de Kuelarin

Nuk është nevoja që të rishkruajmë se ç’kanë thënë për qytetin tonë njerëz të shquar si shqiptarë si dhe të huaj. E përbashkëta është një: qytet si  Berati, është jo vetëm një qytet i lashtë, por dhe një qytet shumë i bukur dhe i veçantë për nga arkitektura. Janë pikërisht këto cilësi që UNESKO kërkon përpilimin e plotësimin e “DOSJES B”.


Tani meqë UNESKO ka hapur dritën jeshile që dhe Berati të gëzojë kujdesin e saj, në radhë të parë duhet që ta meritojë këtë interesim. Pra, duhet që të bëjmë ne ç’na takon. Dhe ato që na takojnë nuk janë gjëra të pamundura, nuk janë gjëra që duan fonde speciale dhe në  shumë të konsiderueshme, janë gjëra të përditshme që duhet t’i bëjë çdo qytetar e çdo bashki dhe pa qenë  nën vëzhgimin e të huajve për të marrë një status të veçantë. Cilat janë këto gjëra?

E. 
E para, dhe më kryesorja, është mbajtja pastër e qytetit. Po në vazhdim të kësaj pike nuk duhet që, nëpër të ashtuquajturat trotuare, sepse nuk janë të tillë, sepse nuk kanë pllaka të shtruara, nuk kanë bordura kufizuese, por dhe aty ku janë duket se nuk vlejnë për gjë, të mos ketë shpëndra e ferra të mbira në parcelë, që duhet të ishte trotuar, ose dhe në trotuaret përkatëse, të shkulen ferrat dhe shpendrat që kanë mbirë rrëzë tyre. Ku janë këto? Mos përtoni, dilni e shikoni që nga kombinati e deri në Uznovë. A nuk do të ishte më mirë që këndin e këtyre ferrave e shpendrave t’i zinin lulet, ose thjesht të ishin të pastër pa bimë të egra, që nuk vlejnë për asgjë, përpos se shëmtojnë qytetin dhe nuk tregojnë kulturë? Po kështu dhe fasadat e ndërtesave që janë jo vetëm në rrugën kryesore, nga Kombinati në Uznovë, të jenë të lyera të paktën një herë në 3-4 vjet, por të bëhen me bojë hidromat e plastiko e jo me gëlqere të re që më parë del nga shiu i parë, se sa zverdhet nga koha. Për këtë të ketë një studim me piktorë e me dekoratorë të qytetit. Megjithëse Bratit do t’i shkonte boja (hidromat) i bardhë, sepse dhe emrin në rrënjë kështu e ka, Biellograd (qyteti i bardhë). Në tërësi sfondi mund të jetë i bardhë, por kornizat e dritareve dhe ato të ballkoneve për të prishur uniformitetin mund të ngjyrosen me ngjyra që mund të krijojnë thyerje, por pa u shndërruar në një skenë të  teatrit të kukullave. Kazanët e plehrave çdo mëngjes të jenë të boshatisur. Përreth tyre të mos ketë mbeturina të lëna nga boshatisësit e tyre,  që pasi i derdhin kazanët në makinë, nuk bëhen merak se ç’kanë lënë prapa. Rrugët të fshihen mirë, jo dy hunj e një purtekë, një fshesë këtu e një fshesë atje dhe shko tutje. Pusetat të kenë zgara? I vjedhin?! T’i ruajnë ata që e kanë për detyrë dhe që i kanë në ngarkim, në inventar. Rrugët dhe lagjet të kenë secila emrin të shkruar në tabelën e vet. U bënë goxha shrere për emrat e tyre, po tani ku janë? Pse nuk janë vendosur? Të pastrohen rrugët e rrugicat e lagjeve- muze nga bimët e egra. Të vendosen hidrante për rrezikun nga zjarri, jo vetëm në Kala, por dhe në Goricë e Mangalem. Të ngrihen, të porositen nga bashkia apo nga institucione të tjera monumente e buste për figura të shquara të historisë së vjetër e të re të figurave atdhetare e shkencëtarëve e dijetarëve beratas në shekuj. Beratit  nuk i mungojnë njerëz të tillë, po e nisim që nga Mihali, Engjëlli dhe Ana Komneni themeluese të kalasë, e deri te Vexhi Buharaja e Jusuf Vrioni, pa përjashtuar të tjerë, po asnjëherë me sfond politik. Qyteti ka mjekë të shquar që kanë bërë emër në mjekësinë tonë, po  ashtu ka dhe mësuese e pedagogë të tillë. Për figurat më të shquara ka vend plot në qytet, në mos dalçin lulishtet e qytetit, të shkollave e të institucioneve, mund të bëhen bazorelieve në fasadat e shtëpive të qytetit. Po të mos mungojë dëshira për të bërë diçka të mirë e për të lënë një kujtim për qytetin, gjenden dhe vendet dhe fondet. Mendojmë se më parë nga të tëra duhet filluar me rrugën dhe parcelën e lulishtes anës lumit. Dhe detyra tjetër në vazhdimësi duhet të jetë pastrimi i rrugëve të qytetit. Vetëm duke e dashur dhe e respektuar më parë vetë qytetin, atëherë do ta duan dhe do të na ndihmojnë të huajt.

Bordurave anës lumit po i vidhen hekurat

F. Qendra e qytetit tonë ka tre rrugë, që e fusin në mes, njëra kalon prapa pallatit të kulturës, tjetra mes përmes qytetit dhe e treta paralel me lumin. Pikërisht për këtë të fundit e kemi fjalën. Kjo rrugë, po të trajtohej me fantzi e kujdes, do të ishte rruga më e populluar e qytetit, sepse është dhe më e bukur, po ta bësh të tillë, por është dhe më e qetë se nuk ke nëpër këmbë ata që pijnë kafene nëpër trotuaret dhe makiant e tyre të parkuara poshtë trotuareve. Po si është gjendja e kësaj rruge, ose më saktë e kësaj shëtitoreje? Me dy fjalë do thënë se është skandaloze! Jo për faj të bashkisë. Megjithëse dhe ajo ka  “pak” faj, por në radhë të parë për faj të qytetarëve. Në radhë të parë të atyre që kalojnë tërë paraditen në lulishte, këta dihet se cilët janë. Pastaj është faj i atyre që e përdorin këtë rrugë për të kaluar e për të shkuar gjëkundi, pastaj është e shoferëve që parkojnë aty pranë. Të tri këta kategori njerëzish, sapo u vjen për të zbrazur fshikëzën e ujit (urinën), nuk përtojnë, por zbërthejnë ushkuret dhe ndotin skarpatin e asaj pjese të lumit, që forcat gjermane të ushtrisë, e kthyen këtej për të larë ujërat e zeza (por që ne nuk jemi kujtuar akoma të ndreqim një veprim të pahijshëm të bashkëqytetarëve tanë që kanë zhdukur pllakën ku qytetarët beratas i shprehnin mirënjohjen për punën që bënë). Këta janë më të shumtit që e ndotin, por ka dhe një takëm që nuk përtojnë dhe zbresin e fekalojnë poshtë murit. Tani merreni me mend se çfarë ere vjen në mes të qytetit e çfarë “kombinati” për prodhimin e mikrobeve që mbajnë mu në mes të qytetit. Më e keqja është se dhe bordurave që shërbenin “mijëra”vjet më parë për t’u ulur në darkë, kanë filluar t’ua shkërmoqin buzët, e të nxjerrin fijet e hekurit, të cilat i marrin, kush për ndonjë tra në shtëpi, kush për ta shitur si hekurishte. Po a mund të ruhet kjo shëtitore e të bëhet funksionale? Mendoj se po dhe fare thjeshtë. E para, rojes së lulishte, në mos jo vetëm atij, por të punësohet dhe ndonjë “trim” tjetër, që të “patrullojë” tërë ditën (të jenë dy vetë), njëri para e tjetri pas dite, të pajisen me autorizim nga policia bashkiake, që të kenë të drejtën e gjobitjes dhe të kapin tërë ndotësit e mjedisit. E dyta, t’i merret lulishtes vetëm 2.5 ose 2 metro gjerësi, si ta shikojnë specialistët, në tërë gjatësinë e saj, që nga busti i Babë Dudës e deri te materniteti, një rrip toke që të ndërtohet një trotuar tjetër, paralel me të parin, që është nga ana e lumit që duhet të kthehet në një parcelë të mbjellë me trëndafila, por më parë të meremetohen bordurat që po u vidhet hekuri. Po të bëhen këto keni për të parë se do të përfitojnë një shëtitore shumë të bukur, e të lakmueshme për shëtitje. Po të ketë vullnet për ta bërë këtë shëtitore ashtu siç duhet, mund dhe duhet të bëhet.

Ku shkuan 20 000 lekët e regjistrimeve?
Qeveria e Fatos Nanos, megjithëse e dinte se këto tri universitete nuk do të hapeshin, sepse për to nuk kishte hequr mënjanë asnjë lekë e nuk kishte asnjë ndërtesë të gatshme, nuk kishte as pedagog për mësimdhënie, nuk përtoi dhe nxori një vendim të paligjshëm, sepse si qeveri ishte në të ikur dhe i kishte rrobat në finjë, nuk përtoi dhe caktoi në çdo universitet “rektorë”, deputetët humbës. Qytetarët e tri qyteteve, por në rastin konkret ata të qytetit tonë, duke menduar se Fatosi dhe PS nuk do të gënjenin siç bënë me lekët e firmave që premtuan kthim 100%, vrapuan dhe regjistruan fëmijët në këto “universitete fantazmë”. Për t’u regjistruar duhej të paguaje 20 000 lekë të vjetër! Dhe beratasit, si popull i bindur që janë, i paguan. Po ja që këto universitete nuk u hapën se nuk duheshin hapur. Po lekët u morën ama! Dhe nuk janë marrë pak, por afërsisht 20 milion lekë të vjetër. Kush i mori këto? Përse nuk kthehen? Për çfarë u përdorën? Kush i mban? Mos vallë 20 milionë lekë janë dashur për të paguar dietat e deputetit të Cekës dhe të sekretares për dieta e “hak” pune? Ne si qytetarë  mendojmë se nëse nuk ka mundësi të kthehen këto para, të kalojnë në fondin e drejtorisë arsimore për nevojat e ndonjë shkolle, që mund të ketë nevojë dhe për kaq para. Nuk është as e drejtë e as e ndershme të vidhet ditën për diell dhe aq më keq të vjedhin pikërisht ata që pretendonin të jepnin edukatë e kulturë. Po nëse ish- kandidatit për deputet të Cekës dhe kandidatit për rektor të Nanos i caktojnë detyrë partie që të kandidojë përsëri në qytetin nga i cili ai ka dhe origjinën e babait të tij, si do t’i përgjigjet pyetjes së beratasve se ç’i bëri lekët e regjistrimeve? Zotërinj të bashkisë, ju të këshillit bashkiak dhe ju të drejtorisë arsimore bëni mundim dhe i kërkoni një herë se ku kanë shkuar këto lekë. Por mos harroni që të na jepni përgjigje në këtë gazetë ditën e hënë.

Midis unitetit dhe spastrimit politik

Ndër shekuj populli ynë ka interpretuar vlerat e unitetit si subjekt parësor për mbijetesë. Uniteti ka qenë refreni patriotik dhe social më i pranishëm edhe në kohët e krizave ekstreme. Për këtë vlerë shqiptarie nuk do të kishte rituale klasike të traditës, midis tyre si humanizmi, besa, dituria dhe dashuria.


Në periudhën e komunizmit uniteti ravijëzohej globalisht, si një filozofi ideologjike vetëm mbi interesat e përgjithshme. Shumë herë ai e ka paguar atë çka shfaqej si inerci private apo individuale pa dekorin e idealeve socialiste. Sot uniteti kuptohet dhe interpretohet si nocion politik apo social, vetëm mbi interesa të ngushta personale apo servilizuese. Kësaj vlere s’i ka mbetur asgjë nga tradita kombëtare. Bile, shpeshherë, uniteti është kthyer personazhi social më i bezdisur i rrafsheve politike. “Pa unitet patriotik, s’mund të ketë komb të konsoliduar”, është shprehur Sharl De Gol.


Politika i ka kthyer mesazhet thelbësore të unitetit në superstarin e së keqes ditore. Kush nuk kupton këtë filozofi, nuk vërteton dot, se, në ç’integrim është vetvetja e tij. Të kuptohemi: kjo vlen për ne që trysnohemi nga derivatet e politikës dhe jo të pushtetshmit... Pa unitet të shëndoshë s’mund të ecësh në linja progresi dhe patriotizmi të kulluar. Sot, një nga supernevojat shoqërore është dhe nevoja për unitet të gjithanshëm, pa u shkëputur nga më e mira e klasikes.


Është e natyrshme, uniteti në demokraci, vazhdimisht pëson reformim, veçanërisht në lëvizjet dhe ndryshimet politike. Po, nga ana tjetër, kjo trashëgimi duhet të jetë një nga ndjenjat më të ndjeshme të kombit edhe në këto lëvizje e ndryshime.


Në rrafshet politike uniteti konsiderohet njësia sociale më publike dhe më kurajozja. Forcën më të madhe e kanë oponentët, katarsistët, veçanërisht opozita e moderuar dhe patriotike. Është ashtu siç  është shprehur dhe Xhimi Karter: “Përfillini draftet e oponencës, në radhë të parë, për të mirën e unitetit të kombit”.


Unë mendoj se edhe shoqëria civile, e pamolepsur dhe jashtë delireve dhe njerëzit e fuqishëm publikë mbeten pastërtia dhe forcimi i mëtejshëm i unitetit. Dikur, uniteti diktatorial shqiptar forcohej me retushet e demaskimit, dëbimit, internimit apo burgosjes politike.


Ndërsa në demokraci mekanizmat e tij, më të domosdoshëm janë dhe dorëheqjet, divorcet deri dhe spastrimet politike. Uniteti bëhet sa më civilizues dhe demokratik kur ofron, pa paragjykime, më të aftin, pse jo dhe se vetvetja. Për ta bërë sa më të “shkoqitur” komentin tonë po japim dhe ndonjë shembull.


Dorëheqjen kolektive të kryesisë së Partisë Socialiste, mund ta shikojmë dhe si motiv civilizimi për vetë këtë alternativë, njëkohësisht dhe si kryeopozita e re shqiptare. Pra, uniteti socialist tepër abraziv, merr “qetësuesit e parë politikë... Shumë nga personazhet e dorëhequra janë dhe humbësit politikë të 3 korrikut, apo lezuesit korruptivë në kohën e qeverisjes së tyre. Kështu që këta e kanë humbur unitetin e pastër me elektoratin e tyre. Ç’duhet më tej?!... Atë e di KPD-ja e PS-së. Por dorëheqje për  unitet formal s’duhet të ketë. Këtë risi duhet ta kërkojnë socialistët e zhgënjyer dhe elektorati . Edhe Edi Rama në ditët e para, pas zgjedhjes si kryesocialisti i Shqipërisë, po duket si “pupël e butë...” Është e kuptueshme, ai kërkon të orientohet që, pastaj të vendos unitetin e ri në PS-në. Po a  mund ta besojmë, kur ai është dhe gjigandi i tenderizimeve?! ... Të shohim si do ta fillojë ai spastrimin politik dhe çfarë  njerëz të rinj do të afrojë në strukturat udhëheqëse të Partisë. Kuptohet që shumë politikanë janë tepër të pasur, por partitë janë shumë të varfëra edhe në psikologjinë e unitetit midis tyre dhe Partisë Socialiste. Gjithashtu është e kuptueshme se ende uniteti politik do të udhëhiqet nga shoqëria korruptive dhe militantizmi anadollak. Edhe më tej duhet të kuptojmë se s’ka pastërti e unitet të kulluar kur kuis ndjeshëm mafia ekonomike. Shqipëria po i ngjit këto shkallë me harbutëri dhe naivitet politik, të neveritshëm.


Qendra s’mund të mbijetojë pa solidaritetin dhe unitetin e bazës. Nanoizmi mbijetoi me “eshtrat politike” të kongresmenëve dhe shokëve të tij privatë. Po ramoizmi i ri socialist çfarë reminishenca politike do të ravijëzojë?...


Njeriun e tenderave apo “të kulluarin” e komunitetit më inteligjent dhe punëtor?


Ndoshta është një ogur i mirë ajo që shprehu Edi Rama në takimin e parë me kryetarët e Partive Socialiste në rrethe se nuk do të kenë më diktatin e tribunës qendrore. Pas kësaj na vete mendja: është vetëqeverisja politike apo liberalizim pa lishencë?!...


Si njëra dhe tjetra kërkojnë një unitet të ri, pa tjetër me pasazhe spastrimi dhe denoncimi... Nëpër rrethe evidentohet ndjeshëm “firma” e paaftë që solli nanoizmi dhe unitet servil.


Edhe Berati vuan shumë nga këto personazhe paaftësie, militantizmi dhe korruptive.


Edi Rama duhet të rrëmbejë “sopatën e madhe” dhe të zbresë në çdo rreth e qark. “Sopatën” më të mprehtë e kërkon edhe qarku i Beratit, duke filluar që nga lidershipi socialist deri te personazhet e qeverisjes vendore. Kështu duhet ta besojmë betimin dhe unitetin e ri politik të tij. Në të kundërtën duhet t’i besojmë Volterit të madh, i cili shprehet: “Fjalët pa veprim konkret sjellin vetëm mashtrim, kurse puna mbas fjalëve sjell gropën e kësaj të keqeje”.


Gjatë fushatës elektorale deputetët socialistë të Beratit bënë shumë premtime mbi një “unitet” marramendës, prandaj dhe fituan... Po a do të bjerë “sopata” mbi këto deputetë, tashmë në opozitë? A do t’i realizojë premtimet elektorale fjala vjen depueti Luan Memushi në Urën Vajgurore? A do të ndërtohet shkolla e re në qendër të qytetit me infrastrukturë moderne? Po ura e varur?... A do të largohen vallë minat dhe tymi helmues nga kjo hapësirë? Mbi këto premtime ai mori dhe votën... Uniteti nuk kuptohet vetëm te opozita, por dhe te qeveria e re demokratike. Uniteti i saj me elektoratin supërforcohet, kur ajo t’i realizojë premtimet... “100 ditëshi” i saj është preludi i shpresës për besim dhe bindje në ndryshim. Nëse opozita e re hesht për të korruptuarit e saj, qeveria e re duhet të denoncojë dhe spastrojë... Me punën e saj efikase dhe profesionale duhet të thyejë mitin e opozitës: “qeveria Berisha i ka ditët të numëruara...” Goditja, lëvizja dhe reformimi duhet në shumë institucione, por asnjëherë me motive të rëndomta politike. Elham Pasha

Intervistë me LAYARD

Mbi lumturinë 

e një populli

Roberto Carnero
Diçka dimë, tashmë. E ka thënë mençuria popullore: “Paratë nuk sjellin lumturi!”. Por tani janë edhe studimet, dhe kërkimet shkencore që tregojnë në mënyrë të saktë. E shpjegon shumë mirë Richard Layard, docent te “London Scool of Economics”, anëtar i dhomës së Lordëve dhe, tashmë, edhe këshilltar i kryeministrit Bler.


Nuk e dimë nëse me Bler anglezët janë bërë më të lumtur. E sigurtë është që, të thirrur në zgjedhje, e kanë votuar përsëri dhe, ndërkaq, mund të imagjinohet që po, një çikë më të lumtur ndihen vërtetë. Ndofta falë edhe këshillave të këtij profesori që mund ta riquajmë “Doktor lumturia”.


Layard, në fakt, është autor i një libri me titull “Lumturia, shkenca e re e mirëqenies së përbashkët” (përkthyer në italisht nga Daniel Didero, botuar nga Rizzoli, faqe 368, euro 18.50).


Ai niset nga një konstatim konkret: ndërsa në perëndimin e industrializuar janë rritur pasurimi dhe mirëqenia; në realitet njerëzit janë gjithnjë dhe më të palumtur. “Ekzistojnë metoda shkencërisht të vlefshme, shkruan Layard, për të matur lumturinë njerzore dhe të gjitha të dhënat e grumbulluara tregojnë që, sot, mesatarisht, njerëzit nuk janë më të lumtur se sa pesëdhjetëvjet më parë, e, mbi të gjitha, në këtë hark kohor, të ardhurat mesatarisht janë dyfishuar. I tillë paradoks vlen për SHBA, për Britaninë e Madhe dhe për Japoninë.


Profesor Layard si e shpjegon?

Janë përmirësuar kushtet ekonomike, por sondazhet thonë që nuk është rritur lumturia. Përkundrazi, janë rritur mërzitjet, depresionet, shqetësimet nervore. Kjo ndodh sepse  megjithëse të ardhurat mesatare, siç kuptohet, janë më të larta, ne vazhdojmë të konfrontohemi me të tjerët. Është e qartë se gjejmë gjithmonë dikë më të pasur se sa ne. Dhe nga ky konfrontim që shpërthen, diktohet edhe perceptimi i madh apo i vogël i lumturisë...


Të jesh i lumtur është një utopi?

Tashmë dihet në vitet 1700, në kohën e filozofisë iluministe të Ieremy Bentham, ka ndodhur që lumturia duhej të ishte  objektiv kryesor i ndërhyrjeve  personale dhe i politikave publike. Në shekullin e fundit, përkundrazi, filozofët janë gjithnjë dhe më skeptikë, duke menduar, se do të jetë shumë e vështirë në mos e pamundur, të matet vërtet lumturia, dhe ndërkaq të projektosh veprime, në plan individual dhe shoqëror, në mënyrë që ta rritësh atë, s’është e lehtë...


Cilat kanë qenë konseguencat në këto ndryshime pikpamjesh?


Konseguencat kanë qenë shumë negative, sepse në këtë mënyrë politika dhe ekonomia kanë shpallur të besohet në mundësinë e përmirësimit të kushteve të jetës së njerëzve. Duket, përkundrazi, i vetmi objektiv do të ishte rritja e Pil. Por, për fat, psikologët, kohëve të fundit, kanë ndryshuar mendim. Ka një shkencë të re që rishikon ndjenjat e njerëzve, duke kërkuar t’i përshkruaj dhe t’i kuptojë. Kështu është arritur edhe në përfundimin që lumturia është e matshme.


Në ç’mënyrë?


Kur është i lumtur një çift? Dikush sugjeron një parametër: dy të martuar janë të lumtur kur, në një periudhë të caktuar (p.sh një muaj), numri i raporteve seksuale superon atë të grindjeve. Në këtë shembull të sjellë sa për batutë, ka vërtetë diçka, por ka edhe metoda të tjera më serioze për të matur shkallën e lumturisë. Psh. mund t’i konsiderojmë valët, dallgët cerebrale, të një njeriu gjatë përgjigjeve të ndryshme sensacionale.


Cili është sekreti për të qenë më i lumtur?


Elementi më i rëndësishëm është cilësia e raportit brenda vetvetes. Liderët tanë janë të bindur që, kjo, lumturia, mund dhe të sakrifikohet për homazh të produktivitetit të madh të sistemit, përmirësimit të vazhdueshëm të punësimit, zhvillimit të performancave ekonomike. Por, nëse çmimi është me rritje të nivelit të streseve në punë, dhe më konseguenca në jetën familjare dhe sociale, atëherë loja nuk ia vlen të ketë përfundim me dritën e qiriut...


Çfarë jep lumturia e një populli?


Besimin e njerëzve tek e ardhmja. Pesëdhjetë vjet më parë, në Angli, 60% e të intervistuarëve thoshnin se kishin besim te fqinjët e tyre. Sot ta afirmojnë këtë besim janë më pak se një e treta e asaj shume. Në Evropë më të lumturit duken banorët e vendeve skandinave. Ndodh kjo, veçanërisht e mbi të gjitha, për nivelin e lartë të sigurisë sociale që ata kanë si popull...

Përktheu Luan Shmilli 

Genova 13.10.2005

Marrë nga “Il seccolo XIX” faqe 13

Titulli është i përkthyesit

Artet Figurative në Berat 1944 – 1957

Pas çlirimit të vendit në 1944, siç dihet u vendos sistemi i ri qeverisës, sistemi komunist.  Ndryshimi i sistemit sjell me vete kushte të reja zhvillimi. Historia ndërtohet mbi kushtet e kohës dhe në të ndihet fryma e re e zhvillimit. Por kjo frymë e re zhvillimi në artet figurative, u krijua për t’u kanalizuar në analet e politikës komuniste.


Edhe pse kish pasur një prejardhje të shkëlqyer në ikonografi (vlen të përmendim Onufrin, Nikollën, Selenicën, Shpatarakun, Çetirët etj.) kjo nuk u përdor fare. I gjithë zhvillimi ngrihet mbi artin e realizmit, por ky realizëm kanalizohet ne kanone te forta. Ky realizëm u aplikua pa u gërshetuar me traditën e vendit, që do te thote se artistet i perkisnin artit demonstrativ. Pra zhvillimi nën ndikimin e vendeve te Lindjes në Shqipëri,  favorizoi edhe zhvillimin e arteve figurative ne Berat, i cili si në të gjithë vendin u zhvillua i gjithi në frymën e artit demonstrativ, pra art në shërbim të politikës dhe në rastin konkret në shërbim të diktaturës komuniste. Në këtë periudhë filloi të vinin artistë nga vendet e lindjes për të pikturuar dhe për të ekspozuar veprat e tyre. Kemi raste edhe në Berat: Piktori rumun Vasile Kazari qëndroi disa ditë duke pikturuar në Berat. (Gazeta “Bashkimi” 15 tetor 1955). Piktori Gjerman nga Berlini Tom Bayer bëri 35 peizazhe nga Shqipëria, si dhe disa peizazhe në Berat. (Gazeta “Bashkimi” 13 tetor 1956) Piktori rus Viktor.S.Ivanov së bashku me J.Myler hapën ekspozitën e artit sovjetik në Tiranë, dhe të dy së bashku pikturuan Beratin. (Gazeta “Bashkimi” 31 tetor 1956) Këto raste ndikuan në këtë periudhë, dhe shërbyen për zhvillimin e arteve figurative. Krijimi i marrdhënieve të reja shoqërore, krijoi kushtet për nje art të tillë, i cili që me lindjen u fut nën komande, u vu në shërbim të sistemit politik shoqëror duke pasqyruar pa pushim realitetin e dhunshëm.

Megjithate duke u larguar nga kjo analizë, gjithsesi një jete artistike me kushte të përcaktuara filloi të marrë jetë në Berat, menjëhere pas çlirimit. Siç e thashë më sipër sistemi vepronte nga lart- poshte. Në vitin 1946 ne Tirane hapet për herë të parë në Shqipëri Liceu Artistik “Jordan Misja”, e para shkolle arti figurativ.  




 Në Berat filloi kursi i  pikturës, nën organizimin e shtëpive të kulturës. Kursi i pikturës në një farë mënyre bëhet shkolla e parë e artit figurativ në Berat. Por njëkohësisht shkuan edhe nxënesit e parë në Liceun Artistik në Tiranë, (Dhimitër Buda (1929 – 1992), Thanas Papa (1931), Grigor Ikonomi (1934), Sotir Capo (1936), Hasan Nallbani (1934), Llazar Myzeqari (1935). Fillon të krijohet plejada e re e artistëve beratas pas çlirimit të Shqipërise. Filloi të zbatohej sistemi sovjetik në arsim dhe kulturë.

Vladimir Jani (1921 -2001) dhe kursi i pikturës.

Piktori shkodran i cili kishte mbaruar studimet   në Itali emërohet nga Ministria e Arsimit në qytetin e Beratit, ne vitet 1946-1949. Ky piktor  vjen si mesues ne shkollën pedagogjike, por hap  kursin e piktures në shtepine  e kulturës. Pra Vladimir Jani është një shans i madh pas Dhimiter Çanit (para çlirimit) në mësimin e vizatimit në Berat. Dhe nga kursi të cilin e drejtonte Vladimir Jani u krijua brezi i artisteve beratas Dhimiter Buda, Sotir Capo, Yzedin Shelegu, Grigor Ikonomi, Hasan Nallbani    dhe Llazar Myzeqari. Ne qytetin e Beratit kanë kaluar shumë mësues vizatimi e pikture, por Dhimitër Çani para çlirimit dhe Vladimir Jani pas çlirimit do të mbeten dy themeluesit e brezave të artistëve figurativë në qytetin e Beratit. Në shtëpinë e kultures ( që ndodhej në shtëpinë e familjes së Haznedarëve, pranë Teqesë së Helvetive, kujton piktori Grigog Ikonomi, ndërsa piktori Y.Shelegu kujton se më pas shtëpia e kulturës kaloi te shtëpia e Bardhë. Kursin e vizatimit e drejtonte piktori shkodran Vladimir Jani, i cili punoi 3-4 vjet në Berat dhe la vizatime e piktura të shumta.)  Kursin e vizatimit e ndiqnin femijët para se të shkonin në lice. Ne takimin e pasur me piktorin e madh shqiptar Vladimir Jani nje muaj para se te vdiste ne prill te vitit 2001, ai deklaron: “ Ngrita kursin e parë të fëmijëve në qytetin e Beratit pas luftes i dërguar nga Ministria e Arsimit pasi Berati nuk kishte asnjë specialist në këtë fushë”. 
Vladimir Jani hyn në historinë  e pikturës në Berat si themelues i kursit të pikturës dhe si mësuesi i parë profesionist i bazave të vizatimit. (Mësuasi i parë ka qënë artisti i madh korçar Dhimitër Çani, por ky nuk ka punuar me fëmijët, ka ushtruar aktivitetin e tij vetëm si artist dhe si mësues i thjeshtë vizatimi.)  Ky kurs  që më vonë i kalon qendrës kulturore të femijeve, do të vazhdojë pa ndërprerje deri në ditët e sotme.  Vlen të përmëndet një nga mesuesit e parë të vizatimit beratas, Fiqiret Ymeraj. (mësuesi i parë i vizatimit pas çlirimit ishte Fiqiret Ymeraj.  kujton Y. Shelegu.)  Jani mbetet nja nga piktorët më të mëdhenj të traditës shqiptare, por për Beratin do të mbetet përgatitësi i brezit të parë të artistëve figurative të arsimuar.

Ne vitin 1951 në qytetin e Beratit, vjen i pari artist beratas me arsim artistik,   

(siç thamë më sipër u dërguan në liceun e Tiranës)  dhe ky është Dhimiter Buda (1929-1992). Pra Buda eshte i pari artist në qytetin e Beratit me shkolle arti. Para  Budës gjejmë vetëm raste të amatorëve të pikturës siç janë Fatmir Shehu dhe piktori dekorator-amator Lili Ropi. 


Piktori amator Fatmir Shehu (1922-1973)  merrej me zmadhime fotografish, portrete, peisazhe dhe natyra të qeta dhe njihet si i pari piktor (amator) në qytetin e Beratit. Pas Budës, përfundojnë liceun Thanas Papa dhe Grigor Ikonomi, të cilët menjëherë shkuan me studime në Moskë dhe nuk u kthyen më në Berat. Aktivitetin e tyre artistik e ushtruan në Tiranë. Dhimitër Buda (1951), Sotir Capo dhe  Hasan Nallbani në vitin (1954), Llazar Myzeqari në 1955, Yzedin Shelegu në vitin 1956,  krijojnë brezin e parë të artisteve beratas, të gjithë këta artiste  lidhen ngushtë me qytetin e Beratit për rreth 40 vjet duke u bërë protagonistë të jetës artistike në Berat.

Pra Nallbani, Capo, Buda, Myzeqari dhe Shelegu janë të parët artistë të arteve figurative në Berat. Kjo prurje artistike krijoi  kushte për krijimtari të organizuar.


Ne janar te vitit 1954 ne Tiranë  formohet Galeria Kombetare me 100 vepra, ndër to ishin dhe veprat e artisteve qe krijuan kushtet dhe brezin e parë ne Berat, Dhimitër Çani dhe Vladimir Jani. Po në vitin 1954 Hasan Nallbani  në ekspozitë kombëtare në Tiranë ekspozon diplomën “Refugjatët”.


Në këto momente u krijuan kushte për krijimtari të organizuar, dhe pikërisht artistët Buda, Capo dhe Shelegu hapin të parën ekspozitë në Berat.


Ekspozita e parë në Berat kujton piktori Yzedin Shelegu: “u hap në lokalin e Hotel “Tomori” (sot pronë e familjes Dyrmo, në Bulevardin “ Republika”  në një sallë të vogël. Kjo ekspozitë ka pasur shumë sukses përsa i përket numurit të vizitorëve. Ekspozova unë, Dhimitri dhe Sotiri. Hasani nuk mori pjesë sepse ishte ushtar”. Ekspozova një pllakat për “Skënderbeun”


Në Gazetën “”Kushtrimi” 22 dhjetor 1979, Sulejman Fuga shkruan: “Sotir Capo pasi mbaroi shkollën më 1956 hapi të parën ekspozitë të arteve figurative në Berat. Në këtë ekspozitë u paraqit me tre krijime , portrete. “”Lenini” “Bajram Curri” “Malësoria”.

 Në revistën” Nëntori”   1957, jepet informacion nga veprimtaritë kulturore në rrethe dhe konkretisht shkruhet:

Hapen ekspozita te arteve figurative.

Më 13. X. 1957, në njërën nga ndërtesat e rrugës kryesore “Enver Hoxha” te Beratit, për nder të 40-vjetorit të Revolucionit Socialist  të Tetorit, u çel për herë të parë  në këtë qytet një ekspozitë e arteve figurative. 

Në ekspozite ka kryesisht punime të skluptorit të ri Dhimiter Buda, të piktorit Sotiraq Capo dhe të dekoratorit Yzedin Shelegu. Skluptori Dhimiter Buda ka ekspozuar disa boceta sklupture dhe kompozimin “E pamposhtura”, ku paraqet një vajzë përpara torturave. Kurse dekoratori Yzedin Shelegu ka vendosur në këtë ekspozitë, së bashku me punimet e tjera edhe pllakatën “Për paqen dhe miqësinë”, të cilën e ka përgatitur për konkursin e 40-vjetorit te Revolucionit Socialist te Tetorit.

Nga këto të dhëna të kohës, 13 Tetori i vitit 1957 shënon një nga datat më të rëndësishme të arteve figurative në Berat.

Por ajo që vërehet nga fotot e ekspozitës së parë në Berat, janë veprat  e artistëve, dhe publiku që viziton ekspozitën. Në njërën prej fotove  duken qartë portreti i “Leninit” i Sotir Capos dhe tre vepra të Dhimitër Budës, “E pamposhtura”, “Skënderbeu”, “Aleksandër Moisiu”. Në foton tjetër është pllakati i Yzedin Shelegut “Për paqe dhe miqësi” si dhe boceti i Budës “Partizani në sulm”, portret djali i S.Capos, “Peizazh me pemë” i S.Capos si dhe tre detyra shkolle që duken qartë që janë të Capos. Vepra e Budës “E Pamposhtura” deri në vitin 1998 ka qëndruar në Muzeun Historik të Beratit, por me çvendosjen e tij ajo u thye  së bashku me disa vepra të tjera të fondit të muzeut. Kastriot Dervishi, piktor
Ferbent Shehu, një jetë me valle

Vallja qytetare beratase ashtu si dhe kënga kanë qenë në harmoni të plotë, një mozaik i pasur folklorik qytetar, i cili vjen nga shekujt.


Nëpërmjet valles populli i qytetit tonë ka shprehur gëzimin, dashurinë, humorin si dhe optimizmin për jetën. Ajo gjatë gjithë kohës është pasqyruar në gëzime të ndryshme si dhe në dasma. Ndërsa në kohët moderne vallja është ngjitur në skenë dhe është bërë pjesë e publikut mbarë qytetar beratas.


Një meritë të veçantë për këtë ka biri i këtij qyteti, Ferbent Shehu si koreograf, stilist dhe kërcimtar i talentuar, gjatë një periudhe 56-vjeçare.


Kjo është një pasuri me vlera të mëdha që i lë Ferbent Shehu qytetit të lindjes, Beratit.

Jeta dhe aktiviteti i tij si koreograf, stilist dhe kërcimtar

Ferbent Shehu lindi në familjen e Mahmut Shehut, më 13.01.1933 në lagjen pranë Teqesë së Helvekanjve.


Që në fëmijëri ka patur prirje për të kërcyer. Aty nga viti 1941, pas një bombardimi, familja Shehu shkoi në çiflikun e Uznovës. Ferbenti në këtë kohë ishte 9 vjeç. Në dasmën e xhaxhait, Ali Shehut, duke qenë nga natyra i shkathët, kërceu me nusen e tij Myfarete Myftiu (Shehu), e cila ishte e dhënë për valle. Kështu i lindi dëshira për të kërcyer.


Të nesërmen Myfareti hapi pajën e saj dhe i thotë Ferbentit, se cilat nga fustanet të pëlqen që të vesh. Ai i tregon një fustan shumëngjyrësh, të bukur shumë dhe të shtrenjtë. Këtu i lindi ideja si stilist. Duke qenë bazë lufte, shtëpia u diktua. Për tërë natën shkuan në Duhanas. Sa mbërritën, shtëpisë iu vu zjarri. I ati i tij, Muhameti, xhaxhai Aliu si dhe dy vëllezërit Hasani (Baçi) dhe Ifrit Shehu, shkuan në mal. Ndërsa Ferbenti me të ëmën Lirinë dhe vëllanë e tij Viliamin shkuan për strehim  në fshatin Nishovë, në shtëpinë e Mane Nishovës.


Gjatë kohës që ndenjën, patën rastin të merrnin pjesë në shumë dasma. E ëma këndonte dhe kërcente shumë bukur. Ferbenti kujton: 


-Kur kërceva me time ëmë, i them: “si kërcen kaq bukur dhe lehtë ti je shumë e shëndoshë”. Ajo më përgjigjet: “...Përkundrazi, mua më duket vetja shumë e lehtë”. U befasova. Pas çlirimit kthehemi në Berat. Rreth viteve 1945-1947 bëheshin shumë mbrëmje dëfrimi me rininë dhe aktivitete kulturore. Një ditë, pa dijeninë e prindërve shkon në mbrëmje vallëzimi me shokun e tij Luan Myftiun. Papritur  një grua elegante i vete Ferbentit dhe e fton në vallzim. Ai i drojtur, për vetë moshën, nuk ishte veçse 13 vjeç, insistoi se nuk dinte të kërcente. Por zonja në fjalë që quhej Efigjeni Vrusho, e martuar në Kala, me një nga djemtë e familjes Beqari, i thotë: “Ju kërceni shumë bukur”. Kërceva me të. Pas mbarimit të kërcimit të pranishmit në sallë, më mbuluan me duartrokitje. Kërcimi iu pëlqeu. Në qershor të 1946 shkuam në Kapinovë për arsye të sëmundjes së vëllait, Hasanit. Kishte nevojë për klimë malore. U strehuam te familja e Neim Kapinovës. Duke patur dëshirën dhe pasionin që kisha  për vallen, mendova  dhe vendosa të ngrija një grup me vajzat e fshatit. Ia arrita qëllimit. Vallen e përgatita me 4 vajza me titull “Këpusni burbuqe”, valle e kënduar: “Këpusni burquqe/ dhe lule çfarëdo/  dhe ca lulëkuqe/ stolisur në to./ O djema vraponi / se koha kalon/ Dëfreni, këndoni/ njëri s’ju ndal dot. Vallja u dha përpara mbledhjes së fshatit. Të gjithë u kënaqën. Më përgëzuan për vallen e bukur dhe punën artistike me vajzat e fshatit.


Në vitin 1947, të atin ia arrestuan me mendimin se ishte me grupin e deputetëve. Dëshira për vallen iu ndërpre si në shkollë dhe në shtëpinë e pionierit. Kjo goditi rëndë ëndrrën që kishte Ferbenti. Megjithatë ai pati forca dhe nuk u tërhoq. Nga fundi i vitit 1948,  në Berat vjen një komision nga  filarmonia e shteti me Panajot  Kanaçin, Konstandin Draka, etj. Ferbentin e panë në bulevard duke ecur. Iu bëri përshtypje ky djalë i pashëm, i gjatë dhe elegant. E ndalën dhe i thanë kemi qejf të kërcesh. Ferbenti që i kishte mbushur të 14 vjetët, i thotë po. E marrin në provë në pallatin e kulturës. Orkestrant ishin Sybi Sadushi, , Shefit Hoxha, Jemin Nuka. Orkestra luajti tri valle: Napolonin, ruse (kozake), valsin e Shtrausit.


Ferbenti ishte plot emocione, kishte të dridhura. Kuptohet ishte e para herë që merrej në provë nga një komision, siç ishte ai i filarmonisë së shtetit.


Napolonin e kërceu bukur. Në vallen kozake ishte i qetë, pa emocione sa arriti në kërcim e sipër krijoi lëvizje që i dhanë bukuri valles  ruse, e cila u pëlqye shumë. Ndërsa në valsin e Shtrausit, Ferbenti gjeti veten dhe në këtë kërcim duke qenë shumë i lirë, imagjinata e tij krijoi lëvizje shumë të bukura sa komisioni e duartrokiti.


Kështu Ferbenti më 3.01.1949 shkoi në filarmoninë e shtetit në Tiranë. Pranë filarmonisë u ngrit një grup i madh për valle popullore, por nuk shkoi shumë, u prish. Iu ofrua të qëndronte, por për arsye ekonomike u largua për në qytetin e lindjes. Klasën e 7-të nuk mund ta vazhdonte se kishin kaluar 3 muaj.


Në fillim të prillit takon drejtorin e pallatit të kulturës Jovan Leci për ngritjen e grupit të valleve, gjë që e priti me kënaqësi me valltarët  Ferbent Shehu, Lumturi Nepravishta( Çoku), Ajet Haznedari, Astrit Polovina, Asqeri Kadëna, Grigor Ikonomi, Gëzim Kaçeli, Antoneta Shllaku. Punoi me shumë durim në mësimin dhe përvetësimin e lëvizjeve. Për herë të parë kërcenin  djemtë me vajzat. Ky ishte koncerti i parë i vitit 1949. Për nder të këtij koncerti u dha spektakli “Një jetë me valce”, për nder të koreografit Ferbent Shehu më 7.08.05. Ferbenti pas vitit 1949 e pasuroi grupin e valleve me elementë të rinj, si Barie Dema, Manol Bozaxhi, Irakli Gjinari, Jorgjie Mistrovica, Vangjel Kule, Mediha Velçani, Tefta Mborja.


Ferbenti në vitin 1952 vuri në skenë disa valle me motive beratase dhe nga gjithë trevat e vendit. Për herë të parë kërceu një valle duet me Mediha Velçanin. Shfaqja korri sukses. Grupi i valleve përbëhej nga Drita Capo, Ajet Haznedari, Lefkothe Popli, Mediha Velçani, Ferbent Shehu, Palush Pushi, Pëllumb Çoku.


Ferbent Shehu si djalë plot energji gjatë shërbimit  ushtarak në Burrel, vuri në lëvizje  artin e valleve në shkollat e Burrelit. Në festivalin mbarëkombëtar midis shkollave në Peshkopi zuri vendin e parë. Po kështu dhe në festivalin e ushtrisë në vitin 1954 zuri vendin e parë. Koncertet që organizonte Ferbenti ishin të shumta dhe plot suksese. Në ushtri ishte dhe pjesëtar i bandës frymore me instrumentin koner altro (xheniz).


Pas mbarimit të ushtrisë (dhjetor 1954), Ferbenti filloi punë rrobaqepës, por shpirtin e kishte te vallja. Hyri amator në pallatin e kulturës. Organizoi e ngriti grupin e valleve me djemtë Astrit Duhanxhiu, Robert Kasapi, Sevi Jançe, Mihal Sylari. Ishte viti 1955. Në 1 Maj 1957 krijohet estrada profesioniste, Ferbenti caktohet koreograf dhe kërcimtar. Krijoi grupin e valleve me dy çifte: Ferbent Shehu, Varvara Lakuta, Asqeri Kadëna, Shpresa Katundi. Krijoi disa numra koreografik, si: polka, mazurka, valle beratase dhe tiranase. Në vitin 1958, grupit të valleve i shtohen dhe dy kërcimtare: Afërdita Qytyku, Pavlina Roço si dhe dy djem, Jani Roço, Astrit Duhanxhi. Ferbenti tashmë kishte një përvojë të mirë si koreograf.


Përherë të parë estrada e Beratit dilte në turne. Bukurinë ia dha dhe Ferbenti, mjeshtër i valles. Vallja spanjolle e kërcyer nga treshja Ferbent Shehu, Afërdita Qytyku, Asqeri Kadëna, mbeti në kujtesën e spektatorit. Ferbent Shehu duke qenë një stilist i shkëlqyer si dhe grimist i talentuar i befasoi artdashësit nga paraqitja e jashtme e kërcimtares Afërdita Qytyku. Në çdo qytet që jepej  shfaqja, që nga Korça e në Shkodër, bëhej pyetja: “Nga e keni marrë këtë kërcimtare?” Afërdia nuk ishte veçse një vajzë e thjeshtë e qytetit të Beratit.


Kjo tregon për aftësinë profesionale të koreografit Ferbent Shehu. Turneu zgjati  një muaj nga 19.01-1959-18.02.1959. Në qershor  të 1961, gjoja për paraqitjen e veshjeve ekstravagante, Ferbentin e largojnë nga puna. Kjo vazhdoi deri nga fundi i vitit 1962. 

Në “Variete 63” Ferbenti vuri dy valle, një kubaneze dhe një beratase. Pasi u dha shfaqja me shumë sukses në Berat, një javë rresht, u kalua në turne në të gjithë Shqipërinë dhe pastaj përfundoi në Tiranë.


Në fillim të vitit 1965, Ferbenti, pasi kishte marrë mendimin nga kompozitori Tish Daia për këngën “Flakë e Borë”, e përshtati në valle, pas një studimi që i bëri. Intuita e Ferbentit në krijimin dhe kopozimin e lëvizjeve koreografike të kësaj kënge, duke i dhënë nuancat, ngjyrat e bukura “Flakë dhe borë” si dhe veshjet me nëj kompozim mjeshtërie nga rë Veriut bëri të kishte sukses. Po kështu Ferbenti vuri në skenë vallen “Vjelja e fiqve”. Valltarët ishin: Ferbent Shehu, Afërdita Qytyku, Asrit Duhanxhiu, Melia Çavolli, Ibrahim Gërxhi, Irena Dheskali, Nustret Mullai, Pavlina Roço. Pas suksesit, në rrugë, thotë Ferbenti, më takon sekretari i parë i rrethit Ramadan Xhangolli. Sa s’më pushoi zemra. Mendova se do të më qortonte për shfaqjen dhe kushedi ku do të syrgjynosesha.


Por ai më tha:- Vallja ishte kulmi i shfaqjes. Të përgëzoj. Më shkriu gjaku. Sukseset e Ferbentit me estradën në turne ishin të shumta. Në Tiranë, koreografi Besim Zekthi, pas shfaqjes, në takim me artistin e Humorit Hysen Durra, i thotë: “Shfaqja më pëlqeu. Po kështu dhe vallet, por Ferbenti ka kaluar në  modernizim. “Dëgjo, i thotë Hyseni. -Ki parasysh Besim, se me këtë sukses Ferbenti, ju vuri përpara të gjithë koreografëve të Shqipërisë. 


Në Shkodër gjatë ekzekutimit të valles “Flakë e borë”, publiku mbushi skenën plot, me karamele në vend të luleve, duke i hedhur ato në skenë. Ky është koreografi Ferbent Shehu.


Gjatë viteve 1965-67 Ferbenti, vuri në skenë mjaft valle me temë nga puna.


Ferbenti ishte i lidhur shumë edhe me fëmijët.Kërkonte që vallja të ishte pjesë e tyre. Prandaj punoi me shumë dashuri me fëmijtë e kopshteve të qytetit, ku u mësoi shumë valle të bukura. Me ta janë marrë mjaft çmime.


Po kështu një punë të mirë ka bërë dhe me nxënësit e shkollave 8-vjeçare dhe ato të mesme, ku ka vënë një seri vallesh. Jeta artistike në këto shkolla, ka qenë e gjallë dhe e larmishme. Nga shkollat kanë dalë valltarë të talentuar, të cilët kanë marrë pjesë dhe në pallatin e kulturës (sot qendra kulturore e qytetit).


Në festivalet vendore e kombëtare është nderuar me çmime. Ferbenti ka punuar dhe në repartet ushtarake të garnizonit të Beratit, ka vënë shumë valle me motive ushtarake. Në festivalet e ushtrisë është nderuar me çmime.


Është viti 1968. Me kërkesën e tij, Ferbenti, largohet nga estrada profesioniste dhe hyn rrobaqepës me punëtorë që ishin me aftësi të kufizuar. Ngre një repart me 170 punëtorë. Sot nga ata rrobaqepës nderohet. Por pasioni i Ferbentit ishte vallja. Ai mori pjesë si koreograf me grupin e kombinatit. Në vitin 1969, me kompozitorin Teki Luarin vuri në skenë tabllonë muziko-koreografike me krijimtari të Ismail Kadaresë. Në festivalin e asambleve zuri vendin e parë. Më 1970 u vu tablloja tjetër koreografike “Tekstilisti”, e cila u vlerësua shumë. Më 1972, në festivalin e estradave amatore dhe profesioniste ku rolin kryesor e zinte grupi i valleve, me kërcimtarë të talentuar. Astrit Duhanxhiu, Xhemalie Nova, Neta Saveta, Alba Rama, Lumturi Lakra, Shkëlqim Kalluçi, Bashkim Sejati. Për interpretim të lartë artistik Ferbenti nderohet me medaljen e festivalit si koreograf dhe valltar i shkëlqyer.


Regjisorja Vera Grabocka kërkoi me insistim që Ferbenti të merrte pjesë në sfilatën e modës si stilist në qershor  të vitit 1995. Ai mori pjesë në spektaklin “12 të shtuna në Hollivud”. Ferbenti u vlerësua nga juria dhe personalitete të artit në rrethe dhe u bë i njohur si stilist në Shqipëri. Ka marrë pjesë edhe në festivalin folklorik kombëtar që u zhvillua në Kalanë e Beratit më shtator 1995.

Stavër Bobo
Një jetë plot përkushtim

Jo me larg, por vetem pas 2 muajsh, veterani i Luftes Nacionalçlirimtare Ali Agalliu, do te festonte plot 65 vjetorin e marteses se tij me nene Hasijen, ne nje atmosfere te tille qe do ta kishte zili gjithekush, do te mblidheshin plot 59  pjesetare te nje familje, me djem,vajza, nuse e dhendurre, nipa e mbesa, qe me shume se kedo do te gezonin gjyshin e madh Ali. 


Por, fatekeqesisht, nje gje te tille nuk ndodhi. Aliu vetem se e ndjeu, por nuk mundi ta shijonte kete feste, pasi semundja e ndau nga kjo jete.


Aliu u  lind  ne mars te vitit 1918, ne Terpan te rrethit te Beratit, ne nje nga  familjet me tradita te shquara  atdhetare te asaj treve.


I ati i Ferhati, prej shume vitesh  kishte njohur udhet e mergimit, kryesisht ne Turqi, ne Evrope e gjetke dhe kurdohere kishte  mbajtur  lidhje me patriotet me ne ze te asaj kohe qe luftonin per lirine dhe pavaresine e vendit te tyre. Me e spikatur ka qene lidhja e tij me mesuesin dhe patriotin e madh, me origjine po nga treva e Terpanit (nga Tozhari), ajo me  Babe Dude Karbunaren.


Qysh ne moshe te re Aliu njohu nevojen e perpjekjeve per zhvillimin dhe perparimin e vendit dhe ka treguar perkushtim te spikatur per bashkepunimin me forcat perparimtare e arsimdashese te asaj kohe.


Pushtimi fashist e gjeti ne nje moshe te tille qe, pa asnje medyshje, si pjesa me e madhe e rinise se asaj kohe, të manifestojë ndjenjen e urrejtjes e te revoltes  ndaj pushtuesit te huaj.


 Duhet thene se ne vitet 1940-41 , pikerisht treva e Terpanit ka qene arena me e gjere e zhvillimit te Luftes se ashper Italo – Greke , dhe se ne  kete zone vepronte edhe divizioni famekeq italian “LUPO” (Ujku ).


Kjo lufte, e zhvilluar pikerisht ne kete zone, i krijoi mjaft veshtiresi ekonomoke banoreve te treves dhe shume fashatra u shperngulen perkohesisht, po, nga ana tjeter, kjo lufte, ne nje fare menyre,  ngjalli te populli i asaj treve urrejtjen me te madhe per pushtuesin fashist te vendit.


Fillimisht me veprime sporadike, por me pas ne menyre me te organizuar, grupe njerezish nga kjo treve kane organizuar aksione  e veprime te guximshme  per te goditur sa te jete e mundur pushtuesin fashist.


Ali Agalliu ka qene nje nga organizatoret kryesore dhe pjesemarres ne keto aksione.


 Duke iu refreruar librit “TREVA E TERPANIT”, nje liber i botuar ne vitin 2004 nga Prof. Dr. Adem Salillari, nder keto aksione te para, mund te permenden:

     sulmi mbi depot dhe  kazermat italiane ne  Llaper (lagje e Terpanit ne ane te rruges Berat-Permet ).

Aksioni per prerjen e shtyllave e te linjes telefonike Berat – Terpan – Skrapar si dhe sulmi ne muajin mars te 1942 kunder fillronjtesve fashiste te linjes telefonike.


Nga fundi i vitit 1942 qendresa dhe veprimet kunder okupatoreve fashiste dhe bashkepunetoreve te tyre  u ngrit ne nje shkalle me te larte kur,  ne kete zone, erdhi edhe çeta e Skraparit, e cila udhehiqej nga Heroi i Popullit Ramiz Aranitasi.

Ne kete kohe filluan te ngriheshin grupet dhe çetat e para territoriale qe numeronin deri edhe ne 30 te rinj luftetare, te cilet me pas u rreshtuan ne formacionet partizane, si ne batalionin “Riza Cerova”, batalionin “Margarita Tutulani” e me tej  ne Brigaden I dhe VII, etj. 


Eshte per t’u theksuar se ne kete kohe, ne zbatim te platformes se Konferences se Pezes, pas  mbledhjes se oragnizuar me te gjitha forcat politike, perfshi edhe nacionalistet e zones  (e cila u mbajt ne nentor te vitit 1942 ne shtepine e Ali Veliut, ne Paraspuar), Ali Agalliu u afirmua si nje nga pjesetaret me aktive te forcave territoriale te treves.


Ne kete periudhe jane per t’u permendur aksionet per hapjen e depove te grurit ne Rehove , ku u moren 100 kv drithe dhe iu ndane popullit (banoreve te zones).


Sulmi dhe çarmatosja e miliceve te  postekomandes se xhandermarise ne fshatin Rehove .


Mbeshtetja ne njerez e materiale te shumta per organizimin e betejes se Staroves e te Palikeshtit, ne qershor 1943.

Mbeshtetja per betejen e Qafes se Shkozes dhe te Terpanit, ne mbrojtje te Kongresit te Permetit  ne  maj te vitit 1944. 

Perpjekjet e armatosura per eliminimin e mbeturinave e te elementeve te veçante te armiqeve  te vendit, ne ditet e para te çlirimit te vendit, etj.

             Duke qene nje nga aktivistet me ne ze te forcave territoriale , te terrenit , siç quheshin ne ate kohe , Aliu fitoi nje pervoje te madhe ne organizimin dhe drejtimin e keshillave nacionale dhe kjo u duk ne detyrat qe ai kreu menjehere pas vendosjes se pushtetit popullor, duke mbajtur per tre vjet rrjesht (1945 – 1948) detyren e kryetarit te lokalitetit te Terpanit, i cili ne ate kohe perfshinte plot 18 fashatra.

 
Me pas ne kuadrin e pergatitjeve per kolektivizimin e vendit, u bene disa riorganizime ne administrimin e pushtetit popullor dhe me kete rast, ne treven e Terpanit u krijuan perkohesisht tri lokalitete (duke e ndare treven ne tre pjese).


Ne njefare menyre keto ndryshime, me sa duket, i dhane edhe  jetes shoqerore te Aliut nje drejtim tjeter.

 
Pasi kreu respektivisht nje kurs disamujor ne Golem te Kavajes dhe nje tjeter me pas ne Tirane, Aliu iu perkushtua zhvillimit te sektoreve ekonomik dhe atij te rindertimit te vendit  duke kontribuar ne  zgjerimin e veprimtarise se kooperativave artizanale e te tregetise ne  fshat.

 
Me pas ai u vendos ne Berat e deri sa doli ne pension, per nje kohe relativisht te gjate, punoi ne zhvillimin dhe mirembajtjen e infrastruktures rrugore ne vendin tone.

Gjate gjithe kohes Aliu ka punuar duke dhene nje kontribut te spikatur si kuader dhe si nje aktivist i mirefillte shoqeror.


Kurdohere ai ka gezuar respektin e bashkepunetoreve te tij  ne pune apo ne veprimtarine e tij shoqerore.


 Duke qene nje veprimtar i tille ai mundi te ishte edhe nje prind i mire e i dashur. Rrriti dhe edukoi nje “armate” te tere femijesh, djem e vajza, niper e mbesa, nuse e dhendurre,  plot 57 te tille, te cilet mburren dhe krenohen me babane dhe gjyshin e tyre.


Kesisoj ai do te mbetet perhere nje shembull ne kujtesen e te njohurve.

Hekuran  Halili

Hekuran Lila
Kujtesë ndaj harresës që mbolli komunizmi

*Mbi librin –monografi “Legjenda Gjinishi, përballë së vërtetës”

*Një “zhvarrim” i historisë për bëmat e egra të komunizmit

Vitet e fundit, falë lirisë krijuese që solli demokracia, është  shtuar ndjeshëm botimi i monografive. Nga Veriu në Jug njerëz të letrave gërmojnë në arkiva, në kujtime e na shpalosin jetë njerëzish që s’jetojnë apo edhe që jetojnë ende. Natyrisht në sinorët e monografive janë futur natyrshëm reliket, njerëzit, fotografitë, që krijojnë njëherësh edhe një lloj monotonie për lexuesin e gjerë.


Monografia “Legjenda Gjinushi, përballë së vërtetës “ e autorit Astrit Kaziu, duket se i largohet bukur mirë këtij “kurthi”. Ndonëse pa ndonjë përvojë botimesh , duket se autori na shfaqet me origjinalitet .Në suksesin e këtij libri mendojmë se ka ndikuar edhe “tharmi” që të jep jeta, aktiviteti dhe fundi tragjik i këtij personazhi sa të njohur.

Autori ka gjetur një kënd tepër të besueshëm që jo vetëm e bën realist atë, por edhe e mban vëmendjen e kexuesit të ndezur deri në fund të librit. Serioziteti i nismës letrare, patetizmi karakteristik që i shkon kësaj figure historike, gërmimi në arkiva të ndryshme (janë mbi 200 dokumente të cituara), komunikimi me njerëz të thjeshtë të popullit, me bashkëkohësit, i japin librit një “pasaportë” të saktë për zbërthimin e kesaj figure tragjike e nëpërmjet saj edhe të tragjizmit karakteristik që mbillte diktatura komuniste që në hapat e saj të parë të ekzistencës në Shqipëri.


Jemi përpara një fakti të trishtuar, pse jo edhe revoltues. Në dhjetëra e dhjetëra faqe “speciale” të botuara në disa gazeta të kohës sonë për byroistët komunistë, për pjesëmarrësit e Sigurimit të Shtetit, të krijohet përshtypja se të gjithë këta njerëz  në këto vite janë “viktima” të komunizmit. Si një lajtmotiv në këtë rrëfim vërtet të paharrueshëm, shërben dëshira, këmbëngulja, ndihmesa që i jep autorit motra e verbër 85-vjeçare e Mustafa Gjinishit, Xhemile Gjinishi, e vetmja e mbetur gjallë nga kjo familje e nderuar. Kjo përbën sa linjën dokumentare, aq edhe linjën romantike të veprës. Edhe pse faktet, dokumentet e deduksionet që arrin autori, e nxjerrin të qartë këtë figurë, prapë Mustafa Gjinishi mbetet një mit  i vërtetë për të gjithë inkuizitorët e bashkëkohësit, për brezat e sotëm e të nesërm. Kur mbyll faqen e fundit të librit, lexuesi e rrit në një shkallë të lartë urrejtjen ndaj diktaturës komuniste që në formën më të përbindshme zhduku kundërshtarët, intelektualët me prirje demokratike që në hapat e parë të ekzistencës së Partisë Komuniste. Mes rrëfimeve të shumta që nxjerrin portretin e Mustafa Gjinishit janë ato të Uran Butkës, të oficerëve anglezë Benard Fisher, Xhulio Ener,Todit Lubonjës, të Harri Fullcit, Sabri Godos, Abedin Çiçit, etj. 

Për një çast po shkëpusim një fragment nga fjala e disidentit Pjetër Arbnor:

“Mustafa Gjinishi është një nga bijtë e lavdishëm të kësaj toke që vërtetoi me jetën dhe gjakun e vet se sa e donte Shqipërinë. Enver Hoxha e sejmenët e tij e kishin halë në sy Mustafa Gjinishin. Ata intriguan me Miladin Popoviçin e Dushan Mugoshën se si t’ia bënin varrin Shqipërisë e të zhduknin patriotët e vërtetë….”

Ndërsa Sabri Godo shkruan:

“Mustafa Gjinishi ka qenë personalitet i shquar në shkallë kombëtare. Nxjerrja e së vërtetës për Gjinishin dhe vlerësimi i tij është një detyrë fisnike…”

Në faqet e librit njihemi me një tjetër intrigë që lidhet me varrin e tij. Është rast unikal që në biografinë e vrasjeve të komunizmit eshtrat e Gjinishit të mos gjenden akoma, sepse është bërë disa herë varrimi i tij. Në gusht 1944, pasi e vranë pabesisht, e varrosin 25 metra larg rrugës Maqellarë-Peshkopi, pas tri ditësh dikush “urdhëroi” që të zhvarrosej e të rivarrosej në fshatin Llasen me një varr të thjeshtë pa kube. Më vonë mbi varrin e tij u ndërtuan shtëpi banimi dhe bëhej e pamundur gjetja qoftë edhe të një eshtre të vetme të trupit të tij. Me bërjen e Varrezave të Dëshmorëve në Peshkopi u urdhërua që të varrosej në këto varreza. Ishte koha kur sulmi hoxhian ende s’kishte filluar ndaj tij. Eshtra s’kishte, ndaj u vu vetëm një kuti me dhe simbolik. Kur u ndëshkua si “armik i popullit”, u urdhërua që eshtrat e tij të dërgoheshin në varrezat e thjeshta të qytetit  të Peshkopisë. Sërish vetëm një kuti me dhe. Zhvarrimi e varrimi i fundit u bë më 2001 kur varri i tij u bë në Peqin, që ishte qyteti i tij i lindjes. Sërish një arkë me dhe!…

Biri i patriotit Adem Gjinishi, pjesëmarrës i Kongresit të Lushnjës e i vrarë pabesisht nga forcat e errta antikombëtare, nipi i Mahmud Kaziut, një nga intelektualët më të spikatur të kohës, pjesëmarrës tepër aktiv në ngjarjet që lidhen me  shpalljen e Pavarësisë më 1912 dhe mik i ngushtë i Aqif Pashë Elbasanit, nxënës i shkëlqyer që prej 6 vjetësh në Shkollën Teknike Amerikane të drejtuar nga i mirënjohuri Harri Fullc, publicist i talentuar i gazetës “LABOREMUS” (Le të punojmë!), sekretar i përgjithshëm i gazetës “BESA”, një nga nismëtarët e rezistencës antifashiste që në ditët e para të saj, pjesëmarrës i Konferencës së Pezës dhe i asaj të Mukjes. 

Këto fakte të nxjerra nga libri e të tjera si këto janë të mjaftueshme për të portretizuar Mustafa Gjinishin. 

Dhe shpërblimi?…

I dënuar tri herë me 1, me 3 e me 101 vjet burg. I plagosur dy herë. I dënuar katër herë me vdekje, dy herë nga shqiptarët e dy herë nga fashistët e gjermanët. Më në fund i vrarë tradhtisht nga Enver Hoxha e klani i tij.


Libri “Legjenda Gjinishi, përballë së vërtetës”  informon, akuzon, debaton. Herë-herë ai të shfaqet si një pikë e nxehtë debati për mjaft vrasje misterioze. “Harresa” ndaj Gjinishit është një “fabrikë “ e pafund intrigash, pabesish.

Herë-herë  libri të duket si një pamflet akuzues për bukëshkalët e kombit që shfaqen jo rrallë në udhët e historisë sonë.

Herë-herë , sidomos në kapitujt e fundit, ai merr vlerat e një romani kafkian, me një retorikë të lakmueshme. Bëhet fjalë për kapitujt “Prolog”, “Harresa-Kujtesë ndaj harresës” dhe “Në vend të epilogut”, me një ligjërim poetik ku nuk mungon edhe poezia, me një fjalor të pasur leksikor e frazeologjik, ai bëhet edhe më i besueshëm e interesant për lexuesin e gjerë.

Intelektualë bash-këkohorë, njerëz të thjeshtë, i kanë dhënë Mustafa Gjinishit vlerësime interesante, si “Legjenda Gjinishi”, “Kollosi Gjinishi”, “Uragan i pandërprerë”, “Leonidha i Shqipërisë”, “Mit”, “Vigan i pluralizmit shqiptar”, “Orator”.

E, pra, monografia e Astrit Kaziut “Legjenda Gjinishi,përballë së vërtetës” , me nëntitujt e saj: “Jetë heroike”, “Vdekje tragjike” dhe “Harresa mizore”, pa mëdyshje është një kontribut interesant e i lavdërueshëm në zbardhjen e së vërtetës historike deri para pak kohësh e mistershme. Është një ballafaqim i egër i klanit të Enver Hoxhës dhe Mustafa Gjinishit. Është një “protokoll” i hapur në tavolinë që  pret vemendjen për ta njohur e, pse jo, edhe për ta pasuruar me mendime të mëtejshme këtë libër-enciklopedi.


Urojmë që libra të tillë të mos mbeten në sinorët e provincializmit siç ndodh shpesh me libra që botohen nëpër rrethe pak larg nga Tirana, por të bëhen pronë kulturore mbarëkombëtare.

Namik Selmani
Evlia Çelebi

Vijon  nga numri i kaluar
Xhamite e Beratit

Berati ka 30 faltore myslimanesh, nder te cilat ajo qe ka me shume xhemaat eshte xhamia e Pajazitit te shenjte ne kerthize te qytetit. Kjo xhami eshte 60 gjurme e larte e 50 gjurme e gjere, me nje minare te bukur e te larte. Ajo ka tri porta, njera eshte para e dy te tjerat anash. Perpara ka edhe nje koridor te madh sa vete xhamia. Oborin e ka te ngushte. Xhamia eshte ndertuar sipas sistemit te vjeter dhe eshte e mbuluar me tjegulla. Perpara ka teqene e .... efendiut, e cila eshte teqe halvetish me dy pate. 

Xhamia e Uzgurliut ka nje kube me gur te gdhendur te mbuluar me plumb, nje minare te bukur e cila mund te krahasohet vetem me minaren e  xhamise se Meleq Gaziut ne qytetin Neksar te Sivasit. Koridori i kesaj xhamie eshte i mbuluar me shtate kube te mbuluara me plumb e te mbeshtetura mbi shtylla te bardha e te lustruara. Medreseja, shkolla, teqeja e institucionet bamirese qe ka perreth jane te gjitha te mbuluara me plumb. Xhamia e Gazi Murat Pashes eshte nje tempull i thjeshte e i hijshem.

Xhamia e Hynqarit, qe ndryshe quhet edhe xhamia Fetije ndodhet ne fortesen siper.

Xhamia e Celebi Hysen Pashes (nip i Kara Mahmut Pashes), ne lagjen Murat Celepia, eshte nje xhami e re dhe e bukur, te ciles i kushtova kete vjershe epigrafike, e cila u gdhend mbi nje gur ne porten e Kibles.

Evlija,(2) penc,(3) ismi, (4) aazam, (5) dan, (6) cikupder (7) tarihi (8) Hajjun, (9) Azizun, (10) veja, (11) nessirun, (12)  veja, (130 Kavijjun , (14) ve, (15) ja, (16) metinum, 1081 e cila do te thote:

(6) Perjashto, (1) Evijane, (5) nga, (2)  pese, (3) emrat, (4) e medhenj, (7) eshte  data (8) i gjalle, (90 i plotpushtetshem,  (10) o, (11) perkrahes, (12) o, (13) i fuqishem, (14) dhe (15) o (16) i patundur. 

Shkronjat e vjershes se mesiperme , po te shifrohen sipas sistemit Ebxhet e po te mblidhet shuma, ajo arrin daten 1081, e cila eshte data e themelimit te xhamise, minarja gjashtekendore e se ciles eshte e bukur dhe mjaft elegante. Kubeja e saj e rrumbullaket dhe e mbuluar me tjegulla te kuqe i ka dhene nje hijeshi  te vecante kesaj xhamie te bukur.

Xhamia e Mushkes, prane gjykates. Mesxhidet e tjera jane ajo e lagjes Vakuf, tre mesxhide ne lagjen Murat Celepia , e Kazi Babait, e pashmakxhlive, e lagjes se bardhe, i Jezullise dhe tete mesxhide te tjera.

Berati ka tre medrese: medresaja e Sulltan Pajazit Veliut dhe e Uzgurliut jane me eme emer. Vec kletyre ne cdo xhami ka myderiz nderi, i cili jep mesime gradis mbi cdo shkence e melodi kuranore.

 Ne kete qytet ka edhe shkolla fillore, nga te cilat me me emer jane  ajo e Pajazit Khanit, e Uzgurliut, e sheh Azizit, e teqese etj.

Ne Berat ka edhe tri teqe, ku besniket e dashurise lartesojne emrin e te madhit zot. Nder keto ajo e Hazreti Sheh... Efendiut prane xhamise se Hynqarit eshte e vetmja ne kete qark; ajo ka dyzet dhomeza, ne te cilat banojne dervishet e saj te perveluar ne rrugen  e perendise.

Ka dy banja, njera  ajo e Uzgurliut prane xhamise qe mban kete emer dhe tjetra ajo e  Tabakhanes.

Vec ketyre ka  edhe 170 banja private neper pallatet e zoterinjve.

Berati ka  shume kroje, nder te cilat me me emer jane kroi i Mimar Kasemit para banjes se Uzgurliut dhe kroi i Kasem Agait ne krye te tregut te  saraceve, pervec 19 burimeve te Uzgurliut.

Tregu i Beratit ka kater qendra kryesore: tregu i opingareve, ai i mestexhinjve, i tabakeve dhe i kazanxhinjve. Prane lumit eshte tregu i ri i Hysen Pashes me 100 dyqane moderne, ku perfaqesohen te gjitha llojet e trgetise.

Qendra e ketij tregu perbehet nga nje shesh i madh, i stolisur me te gjitha llojet e druve qe i bejne atij hije. Ne kete hije kane ngritur disa frone, ku punojne artizanet e vendit..

Ndertesat e mrekullueshme te Beratit
Brenda ne treg eshte kulla e larte e sahatit, me nje fushe ore te sjelle prej Ardeli dhe me nje cange te madhe, brenda te ciles mund te rrine dhjete vete (!). Ne mesdite  ajo bie dymbedhjete here. Tingellima dhe ushtima  e saj degjohet deri ne nje dite rruge. Madheshtia e ketij sahati nuk besohet pa u pare me sy. Ne kete ane te bregut ka edhe  gjashte kafene moderne. Disa prej tyre jane ne breg te lumit, ku disa nga zoterinjte bejne banja, ca te tjere gjuajne peshk dhe shumica bisedojne e diskutojne probleme fetare, shkencore e politike.

Poetet, shkrimtaret dhe oratoret e ketij vendi jane njerez me kulture te larte e me studime te plota. Ata nuk cajne krye per doktrinen fetare, por ne sjellje jane shume te kujdesshem. Jane njerez te zgjuar dhe me nje delikatese, e cila shkon deri ne shkallen me te larte. Tabakhaneja eshte vend defrimi me pasterti e hijeshi te madhe ne breg te lumit.

Tregu i kazanxhinjve, me tiki-takat harmonike e shurdhuese qe nxjerr makthi i remtarit te palodhur, ka hijeshi te vecante megjithe ritmin monoton. Edhe ky treg i ka dyqanet te vendosura sipas nje sistemi te rregullt, e me shume hije. Tregu i kazazeve (qendistareve), me elegancen e pastertine  e tij te madhe formon nje panorame te vecante bukurie me cunat e hijshem qe punojne me ata gishtat e holle, ku u duken deri nyjet e kockave. Tregu pershkohet mespermes nga ujra te argjenda, te cilat sigurojne pastrimin e rrugeve me nje menyre qe njeriu pa kurrfare neveritjeje mund te ulet rrafsh ne rruge dhe mund te beje sehir bukurite terheqese te djelmoshave qe punojne neper dyqane, te cilet jane si bij mbreterish qe nuk i sheh kurre dielli.

Para ketyre dyqaneve ka sofa derrase, neper te cilat ulen dijetare, amatore , dashnore e besnike dhe defrehen duke biseduar me punetoret dylbera pa fare turpi e pengimi. Prinderit e tyre apo te zote te e dyqaneve e kane per nder te madh t’u simpatizohen djemte apo shegertet e tyre.

Berati ka pese hane per t’u krijuar kushte udhetareve si dhe gjashte bujtina per beqare e te huaj qe vizitojne qytetin ose merren me ndonje pune.

Vec ketyre ne Berat ka edhe tri imarete (restorante ku ushqehen falas te varferit), te cilat jane imareti i Pajazit Khanit, i Uzgurliut dhe i Azis efendiut.

Lumenjte e Beratit, ujrat e te cileve perdoren per te ujitur fushat jane: Osumi, i cili buron nga malet e Skraparit, te Asunit e te Tomorrit te larte dhe, pasi kalon neper Berat, hyn ne fushen e Moraves dhe afer  ciflikut te Kara Osmanit bashkohet me lumin .... e Elbasanit (Devolli) e te dy bashke, duke u zgjeruar kalojne fushen e Myzeqese e derdhen ne detin e Gjinit te Venetikut (Adriatik) afer forteses se Bashtoves. Lumi i Osumit ne Myzeqe, si ne vere edhe ne dimer kalohet me anije.

Lagja e varoshit te thate

Ne anen jugore te Osumit shtrihet nje lagje tjeter me 200 shtepi te medha e te mbuluara me tjegulla e te rrethuara me kopshte, peme  e vreshta. Me te shumtet e banoreve te kesaj lagjeje jane te krishtere. Prane lagjes eshte mali i thate, nga i cili rjedh edhe emri i lagjes. Ky mal i larte eshte vishet nga pyje me drure te medhenj, nga te cilet eshte prere edhe lenda e ures se lumit Osum. 

Prerja e druve ne kete mal eshte e ndaluar dhe ai qe guxon te shkele kete rregull gjobitet rende dhe ceshtja shkon deri ne gjyq. Krimineli qe largohet dhe fshihet ne kete mal mund te shpetoje nga ndeshkimi i ligjit, por nuk ka mundesi te klthehet me ne qytet , sepse vritet ne cast.

Vendet e defrimit. Berati ka 70 vende defrimi. Me kryesoret prej tyre jane Qoshket  e rases se Cekebenit siper Kalase, Sofate e Tabakhanes, sheshi i tregut te ri nen hijen e druve te larte, mali i Tomorrit ne te cilin dalin per te gjuajtur trimat e rinj si dhe mali i thate me burimet e tij te ftohta  e me pemet e tij te larta, qe bejne aq hije sa mund te rrine 100 vete.

Varoshi i thate nuk ka hane apo banja. Cdo shtepi ka ne lume nga nje dajlan, me ane te te cilit eshte pasuruar. Ngandonjehere permbytjet e lumit mbysin shtepite si te ketij varoshi ashtu  dhe te anes tjeter, por pa shkaktuar ndonje dem te madh, pasi shtepite jane shume te forta.

Urat e çuditshme te Beratit

Mu ne krye te tregut te kazanxhinjve, mbi lumin e Osumit, fillon e shtrihet nje ure nepermjet te ciles kalohet ne lagjene Varoshit te Thate. Ura ka nente harqe dhe tete kembe guri te ngulura shume thelle ne uje si dhe dy kembe te forta anash. Siperfaqa e saj eshte shtruar me trare te trashe dushku te prere ne Malin e Thate. Kesaj ure  i perngjan ajo e ndertuar nga Sulltan Murati mbi lumin Drina afer  qytetit Foce te Hercegovines, 75 kilometra ne lindje te Mostarit. Vecse kjo, ura e Beratit qe e ruajte perendia, ka nente harqe. Lumi i Osumit, ujrat e te cilit kalojne nene kete ure madheshtore, ujit fushen matane Beratit, ku ka me mijera ara, orizore e bostanore. Ujet e Osumit, i cili eshte shume i paster dhe i embel, perdoret nga shumica e banoreve te Beratit per te plotesuar nevojat e tyre. Orizi , qe behet me ujet e ketij lumi, prodhohet me bollek, eshte shume i shijshem dhe perdoret ne te gjithe Shqiperine. 

Begatite e Tomorrit
Ne jug te Beratit, rreth dy ore larg, ndodhet Tomorri, nje mal shume i larte e madheshtor, i cili duket nga pese apo gjashte dite larg. Ne kete mal ka lloj lloj bimesh, barerash e druresh kimike e industriale. Ketu vine cdo vit zoterinj, dijetare e specialiste frengj, te cilet ngjiten neper bjeshket e ketij mali dhe mbledhin me mijera barre barrera mjeksie. Burimet e ftohta te ketij mali u japin jete 11 krahinave qe ndodhen rreth e qark Tomorrit. Krahinat e anes se Kibles mberrijne deri  ne liqenin e Ohrit.

Edhe krijesat dhe insektet e ketij mali jane te shumellojshme dhe mund te gjenden vetem ne malin e Bistonit, te Sennxhanit, te Demavendit, ne malin e zi, ne ate te Agrise, ne malin e Bin-gjolit dhe ne ate te Ebruzit. 

Nga fusha qe ndodhet ne veri te Beratit, qyteti i Elbasanit mbetet pese ore larg.

Si vend malor qe eshte, Berati ka klime te  shendetshme, me uje te mire e ajer te paster, prandaj edhe njerezit, si meshkujt dhe femrat, jane te shendetshem  e te bukur; ata jane shume amatore e dashnore te nxehte, por gjithmone brenda kufijve te edukates e te moralit.

Djemuria shqiptare e ketij qyteti edhe ne shetitje qendron e armatosur dhe, ruajna zot, s’ke pse te ngaterrohesh me ta. Betimi tyre eshte vetem per shpaten qe mbajne.

Ne kete qytet nuk ka ushtri. Djemte e rajave shume here shkojne ne Stamboll, ku sherbejne neper banja si telake te specializuar. 

E ngrena dhe e pira e popullit te Beratit. Nder ushqimet me te perdorshme e te shijshme te beratasve mund te permendim simiten shqiptare, cyrekun me qiper, burekun me pule, qumeshtorin, xhamuken, byrekun e taves me djathe e me veze, bakllavane me kajmak, simsa me badem etj.

Nder pijet me te njohura jane rehania, e cila behet duke zjere shiren(Hardalline) e rrushit. Kjo pije te bie ne koke dhe kush pi prej saj nje gote, dehet e per nje jave rresht mezi e merr veten. Vec rehanise Berati perdor edhe bozen e bardhe, e cila behet nga meli. Kjo boze te largon etjen, ashtu sikurse boza egjiptiane qe behet me uje orizi.

Berati ka edhe shume peme te mira e te famshme, si bie fjala, shega e madhe sa nje koke njeriu, ulliri, fiku si edhe rrushi ne mijera vreshta rreth e qark. Ne kete qytet nuk behet limoni e portokalli.

Banoret e Beratit merren me te gjitha zejet e mjeshterite. Duke ndjekur nje proverb arab, i cili thote “Tregtari eshte miku i perendise”, ata me teper merren me tregti. Per kete arsye ata shihen te dalin qytet me qytet.

Beratasit ndahen ne tri kategori: intelektualet, punetoret dhe artizanet, te cilet kane ne dore tregtine dhe te gjitha punet artizane. Nder ta ka qendistare, opingare, argjendare, mestexhinj, remtare e regjes lekurash.

Banoret e Beratit jane njerez te urte, te bute, te pervuajtur  e te drejte. Ne kete qytet kane lindur shume njerez qe jane bere te njohur e te famshem, burra shteti, sundimtare, vezire, ministra e dijetare te urte. Beratasit gjithmone e perkrahin njeri tjetrin, jane  energjike e trima te vertete, misionare e gjyqtare te kulluar e te paster dhe me burreri te plote, synnite dhe besnike te doktrines se Hanefiut. Nder ta ka shume intelektuale.

Vendet e uruara te ketij qyteti respektohen prej te gjitheve, jane Vaiz Muhamet Efendiu, Xhim-xhim Hoxha, Emir Sulltani ne oborrin e xhamise se Pajazitit te shenjte, Pir Muhamet Efendiu prane xhamise se Uzgurliut e nga ana jugore e saj, si dhe Sheh Ali Dedej ne sheshin e varrezave te pergjithshme prane ures. Pacin ndjesen e perendise.

Si i mbarova vrojtimet e mesiperme, i kerkova leje Pashes. Ai me dha leje, pasi me dhuroi 200 grosh, nje qole arap e nje vajze shqiptare, nje pale tesha e nje kale. Edhe sherbetoreve te mi ai u dhuroi nga nje cope cohe dhe stof e nga dhjete grosh. Vec kesaj, na shoqeroi deri ne nje fare vendi me njeqind trima te armatosur. Pastaj zoteria e tij u nis per ne Manie, ndersa ne morem rrugen per ne drejtim te Vlores, duke kaluar neper keto vende.

Pergatiti Kastriot Dervishi

Dhimbja e shokut

E gjeta të përlotur. 


U çudita. 


E kisha njohur për njeri të fortë, që kishte ditur të përballonte shumë probleme në jetë. I kishte vdekur i ati, kur ishte ende i ri. E ëma e kishte braktisur. U rrit jetim. Arriti të mbarojë me shumë sakrifica shkollën pedagogjike. Ishim mësues, kur u njohëm.


Ata lot tregonin një dhimbje që i kishte kaluar kufijtë dhe që s’kishte mundur ta kapërcente.


Më tregoi duart e gjakosura.


- Ç’ke bërë?!- i drejtohen i shqetësuar, duke më shkuar mendja te më e keqja.


- Asgjë nuk kam bërë. Sapo më dhanë një gjëmë. Kisha këto gërshërë ndër duar. Po krasisja këtë trëndafil. Nuk e përballova dot dhimbjen. Pa dashje  gërshërët që duhej të krasisnin një ferrë që më kishte mbirë në rrugë, më gjakosën duart.


- Po unë nuk shoh asnjë ferrë këtu.


- E sheh ti, e sheh, ja këtu është,- dhe vuri dorën e gjakosur te zemra.


*


Njëri nga djemtë i kishte marrë rrugë të keqe. Atë ditë ia kishin arrestuar. Ishte dhimbja e prindit që njëri nga fëmijët i kishte dalë nga rruga.


M’u kujtua atij çasti një rrethanë nga jeta e tij.


Ai kishte vendosur të martohej. Po shtëpia që i kishin lënë prindërit, kishin një jetë të tërë që nuk kishte parë zjarr në vatër. E vatra e saj duhej rindezur. Vendosi ta rindërtonte atë shtëpi para se ta kaptonte atë prag nusja. 

Nga fundi i punimeve i nevojitej një sasi lekësh. M’i me një barrë turp se e dinte që edhe unë përgatitesha për t’u martuar dhe kisha një sasi parash të kursyera.


- E di që je në hall. Për dy javë do t’i kthej.


Nuk munda ta ktheja pa ia plotësuar këtë kërkesë të parë dhe të vetme që më bënte.


Si u largua, m’u kujtua ndihma që më kishte dhënë në vitet e krizës së bukës. Ne mësuesve të fshatit, në ato vite, triskat e bukës na i jepnin miell. Bukën tonë e siguronim në shtëpinë ku ishim strehuar kundrejt pagesës. Miellin e dërgonim në familjet tona. S’kishte mik e shok më të madh nga ai që ta jepte racionin e tij të miellit. Dhe ky shok gjatë gjithë kohës mielln e tij e ruajti për mua. 

Në atë kohë isha holl nga ekonomia.  Me rrogën time përballoja nevojat e familjes me pesë vetë dhe me një të sëmurë kronik. Kur kishe pak më tepër bukë, e shije veten kaluar.

Erdhi dita që dhe unë duhej t’ia shpërbleja të mirën që më kishte bërë. 

Pas dy javësh më vjen me paratë në dorë. 

- Shoku është shok dhe fjala është fjalë. Edhe pse më duheshin edhe disa ditë paratë, ja tek i ke, t’i solla.


- Mund t’i mbash edhe dy javë, vetëm atëherë kam nevojë për to.


Vuri buzën në gaz dhe u largua i qetësuar.


Ai u martua para meje, si e përfundoi shtëpinë. Paratë m’i ktheu në ditën e caktuar. Nusja i hyri në shtëpi me këmbë dhe bark të mbarë, siç thonë. Vatrën ia mbushi me dy djem.


Ai kujtonte shpesh fëmijërinë e tij të dhmbshme dhe nuk dëshironte që dy djemtë e tij të rriteshin me halle. 


Por ja që kur të rritet fëmija, qëllon që të prishet shtëpia. Dhe me këtë brengë i kaluan vitet e para të pensionit.


*


Që nga ajo ditë kur i erdhi ajo gjëmë në shtëpi, nuk doli më deri ditën që e la këtë botë me një brengë të madhe, brengën e fëmijës që i kishte dalë nga vatha dhe i kishte humbur në pyll.

Agim Mehqemeja    
Forca e zakonit, apo…?
Vinin për herë të parë nga Jugu në Martanesh. Shtëpitë e atij fshati në këtë krahinë të largët për ata ishin pak të larguara nga njëra-tjetra, po prapë fshatarët ishin shumë të dashur me ata. Sa herë kalonin nëpër rrugë kur shkonin te dyqani i fshatit, i përshëndetnin e ata nuk e ndienin veten të huaj aty. Nuk kishin vizituar ndonjë familje. Në kullotat verore të atij fshati kishte shumë bar e çdo vit në verë kooperativa ku ata punonin, dërgonte bagëtitë për t’i veruar në bazë të një kontrate që e kishin bërë më parë. Kur vinte dimri në Martanesh, këtë gjë e bënin edhe fshatarët e kësaj ane që zbrisnin në fshatrat fushorë. Qindra dele, deshë, qen të mëdhenj, zakonisht të zez, të ngarkuar në ca skoda apo edhe të ardhur aty nga rrugët më të afërta, vërshonin në Martanesh. 


Nga fshatrat e Beratit atë vit i kishte rënë radha Halimit, Besnikut e Zaçes. Ishte i ëmbël bari i Martaneshit  e bari i bënte delet të kishin shumë qumësht. Në stan çdo ditë vinte Ahmeti, një djalë fjalëpakët, por dhe shumë i rregullt për punën. Ai e ngarkonte qumështin dhe e dërgonte në baxhon e fshatit.


 Në stan të tre barinjtë kishin rregulluar një kthinë ku qetësoheshin, hanin apo prisnin ndonjë mik të rrallë, të cilëve nuk ua kursenin asnjëherë përsheshin e qumështit apo kosin e deles tamam si djathë të trashë. 


Atë vit Ramazani kishte qëlluar të ishte në atë kohë kur ishin edhe ata. Fshati ishte shumë besimtar, po politika e kishte bërë të vetën e shumë burra nuk agjëronin dot. Veç Xha Lazja, babai i Ahmetit, kishte vite që nuk e prishte rregullin e tij prej besimtari. Nuk dilte në brigadë dhe e kishte më të lehtë që t’i largohej syrit të shumë brigadierëve e pushtetarëve.


- Dëgjo, more Ahmet,- i tha një ditë djalit teksa po përgatitej që të shkonte në stan për të marrë qumështin.- Nesër ne kemi Bajram. I thuaj atyre shokëve që të vijnë për darkë për të gjetur edhe ne sebepin  e festës. Janë larg nga familja e malli do t’i ketë marrë për pak zjarr oxhaku e për pragun e një vatre të re. Po dëgjo këtu! Në se ata nuk do të vijnë, nuk do të vish as edhe ti në shtëpi.


Ahmeti nuk u çudit për fjalët e fundit të babait. E kishte vënë edhe herë të tjera atë kusht. Ia tha fjalë për fjalë shokëve në stan. Jo me të lutur, por me urdhër . Një urdhër që ia kalonte atyra të kryetarëve e brigadjerëve që ishin aq të shumtë dhe i ndiqnin deri në atë fshat të largët. Barinjtë dëgjonin. E kush nuk do të donte që të kalonte një natë të ngrohtë në një shtëpi kaq të ngrohtë mes miqsh të rinj?! Po edhe druheshin. Në fund të fundit banonin në stan e ..dihet. Vërtet kishin marrë edhe nga një palë rroba për t’u ndërruar për mirë si i thonë fjalës, po…..Fjalia e fundit e plakut Laze i çarmatosi e në mbrëmje dy prej tyre u gjetën te pragu i shtëpisë ku Lazja, i ndërruar e i veshur me rroba të reja priste mysafirët e i përcillte në odën e madhe të shtëpisë së tij. Velënxa të rënda me lesh e shilte me ngjyra të ndryshme ishin vënë në të dy anët e odës përballë së cilës ishte një oxhak. Në ballë të oxhakut ishin gdhendur dy pëllumba që kishin vënë sqepin te njëri-tjetri.


Në anën ku ishte ulur xha Lazja ishte një kamare e drunjtë e mbyllur me një kanat të vogël ku plaku mbante takëmet e kafesë si thoshte ai. Ishte pak freskët, po edhe për bukuri ishte ndezur edhe zjarri i vatrës. Në zjarr mbante edhe një gjym të vjetër e të pastër ku kishte gjithmonë ujë të ngrohtë. U përshëndetën e u njohën më nga afër. Atë mbrëmje plaku dukej si më i rinuar sa edhe dora që nxirrte filxhanët, xhezvenë, sheqerin dukej sikur i këndonte. Asnjëherë nuk e kishte festuar Bajramin pa miq të largët. Ia bëri ngadalë të dyve kafenë duke mos harruar për t’i pyetur edhe për masën e sheqerit. Halimi e Besniku e uruan atë, Ahmetin për mikpritjen, për ftesën, për familjen e tyre. Biseda rrotullohej rreth moti, qumështit, deleve, stinës së korrjeve… Të dy palët kishin qejf të dëgjonin njëri-tjetrin.


- Faleminderit, xha Laze,- i thanë gati njëherësh djemtë barinj, teksa i vunë sërsh para plakut filxhanët, tashmë të zbrazur.


Plaku i mori filxhanët në duar dhe urdhëroi Ahmetin :


- Merri dhe i thuaj plakës që t’i lajë e t’i fshijë mirë e të m’i sjellë këtu.


Pas pak filxhanët erdhën e xha Lazja nisi sërish t’i mbushë me kafe, me sheqer me ujë të nxehtë e sërish i vuri në prushin e madh të vatrës. Djemtë shikonin paksa të habitur veprimin e plakut , por nuk folën.


- Dëgjoni , more bij! Para disa ditësh në fisin tonë ka vdekur një djalë. Lulëzim quhej, por edhe si lule ishte. Ne e kemi zakon që kush e shkel pragun e shtëpisa brenda  dyzetditëshit quhet edhe ngushëllues. Ma bëni hallall këtë kafe për shpirtn e atij djali.-  E mbylli rrëfimin, kërkesën apo lutjen me një ballë paksa të vrejtur, thua se në çdo çast do të derdhte edhe ndonjë pikë lot. 

E pinë edhe kafenë e dytë. Si mund që të ktheje prapa dëshirën e tij? 

Tek pinin kafenë djemtë, xha Lazja merrej kot me zjarrin e vatrës…

Sërish urdhëri i tij. Si i një kapedani që asnjë ushtar nuk i kundërshton dot. Pas pak minutash filxhanët erdhën përsëri të larë nga dhoma tjetër. Edhe për vete. Edhe për Ahmetin. Edhe për të tjerët që ishin aty. Kësaj radhe zonjë Esmaja kishte sjellë edhe një pako llokume të porsahapur që plaku i ndau në çdo filxhan.


- Mirë bëtë që s’më pyetët për kafenë e dytë e tani nuk do më pyesni as për të tretën. Por prapë ua them që të ma bëni hallall nëse ju rëndoj pak. kafeja e parë ishte e mirëseardhjes, e çdo miku që kalon pragun. Për të dytën nuk dua ta kujtoj më në këtë ditë gazi që na e ka bekuar Zoti. A kemi festë, more djema? Hajt ta gëzojmë të gjithë Bajramin! Zoti na dhëntë fuqi e mbarësi të gjithëve në shtëpi!


Edhe ata e uruan. Shumë. Aq sa edhe fjalët nuk po i gjenin dot para mençurisë dhe të papriturave që i kishte dhënë ajo natë feste në atë shtëpi të Martaneshit të largët. 


Kur mbaruan këngët e dy krahinave që përcilleshin te njëra-tjetra, kur mbaroi edhe sofra e mbushur, erdhi edhe bakllavaja… Deri sa gati po gdhinte e deshët e delet mezi po prisnin që të hapeshin në pllajat barëmbla.


Halimi e Besniku e kujtojnë ata natë edhe sot. Nuk mbajnë mend se ç’hëngrën. Po tre kafetë e xha Lazes së bukur si vetë besimi që i ngrohte sytë, gjoksin, gjakun e shpirtin , akoma nuk i kanë harruar. 

Ishte forca e zakonit apo thjesht dëshira e madhe për të ngritur një Urë të re miqësie mes dy krahinave?

Nuk e gjenin dot të vërtetën e saktë. Jo.

Namik Selmani

Kur zihen atllarët, shkelmet i hanë gomarët

Bashkë me gomerët në stallë banonin edhe dy kuaj, të cilët nuk e kishin për gajle që të shkelmoheshin midis tyre, duke u sjellë telashe edhe kafshëve të tjera në atë strehë.


-Pse më shikon ashtu, apo të kam ngrënë tagjinë?!- i tha duke turfulluar kali kalit.


-Po të shikoj, se ke surrat të “bukur” si atë të miut,- ia ktheu tjetri me tallje.


-Kë ofendon ti, more fytyrë e ndyrë?! A e di se unë t’i dërrmoj turinjtë e t’i bëj përshesh?!- u inatos kafsha tjetër dhe u vërsul kundër tij.


-Hajde, more ngordhalaq, se  edhe unë kam për t’i thyer brinjët copë-copë, - e ftoi tjetri gjithë egërsi.


Dhe të dy kuajt u kacafytën duke goditur njëri-tjetrin. Por shqelmat e tyre binin edhe mbi të gjorët gomerë, të cilët, ashtu në heshtje, përballonin me dhimbje atë rrebesh duke u strukur e bërë një dorë në fund të katoit.


Stallieri, i çuditur nga kjo skenë, tha:


-Eh, çë taksirat! Për të grindur grinden atllarët, ndërsa shqelmet i hanë të zestë gomerë!


Kjo shprehje popullore aktualisht u përshtatet deputetëve tanë të “nderuar” që, për kapriçot e tyre, harrojnë hallet e popullit dhe herë-herë e kthejnë sallën e parlamentit në arenë gladiatorësh, duke u sharë e ofenduar  me njëri-tjetrin.

Enver Troka

Përsëri fatkeqësi 

e rëndë në familjen Karkanjozi

Pak ditë kaluan nga ndarja e jetës të futbollistit e trajnerit të “Tomorit”, Fatos Karkanjozi. Kjo familje u godit përsëri nga një fatkeqësi tjetër e rëndë, ndahet nga jeta i vëllai, Ylli, futbollisti dhe trajneri i “Tomorit” duke lënë të pikëlluar pjesëtarët e familjes, të afërmit, miqtë dhe shokët.


Ylli hyri në rrugën e futbollit në vitin 1965 duke shënuar kështu një karrierë të gjatë prej 4 dekadash në rolin e futbollistit dhe të trajnerit. Në ekipin e të rinjve Ylli, ishte ndër më të mirët dhe me të ardhme. Po kështu edhe në ekipin “Skëndërbeu” ku aktivizohet gjatë shërbimit ushtarak.


Në vitin 1976 aktivizohet përsëri me ekipin “Tomori” në rolin e mbrojtësit. Sportdashësit, padyshim se ruajnë kujtime e mbresa për ato cilësi pozitive që demostronte në lojë dhe për atë sjellje shembullore që reflektonte në lojë dhe në jetë. Ylli ishte futbollist me konstrukt të kalitur fizik, i fortë, i fuqishëm që përballonte në stërvitje dhe në lojë ngarkesa fizike. Ishte mbrojtës me tipare sulmuese, me sedër sportive një kapiten shembullor që sakrifikonte.


Në rolin e trajnerit ka përgatitur breza futbollistësh. Gjithmonë i dashur, kërkues, i thjeshtë, tolerant e me pasion të zjarrtë në rolin e tij si trajner.


Rrugën e futbollit e mori edhe Fatosi. Një tjetër mbrojtës e mesfushor i erdhi “Tomorit” nga familja Karkanjozi. Shquhej për përgatitje të lartë taktike, harmonizimin e lojës kolektive, kujdesin në mbulimin e kudnërshtarit. U aktivizua me ekipin “Shkëndia” e përsëri me “Tomorin”.


Në shkollën e futbollit ka dhënë kontribut në përgatitjen e futbollistëve si edhe të nxënësve në orët e edukimit fizik. Fakti që Fatosi ishte edhe një trajner i arsimuar me UT “Vojo Kushi”, ka zotëruar nivel të lartë pedagogjik-shkencor, të cilën ka ditur t’i vëri në shërbim të ekipeve të fëmijëve dhe të të rriturve.


Ylli dhe Fatosi gjatë këtyre 15 viteve punuan së bashku në rolin e trajnerit, ku shqetësimet i kishin të njëjta.


I shqetësonin kushtet jo të mira të fëmijëve për stërvitjet, ana financiare e fëmijëve, terreni sportiv, pra, kishin një sedër profesionale, pasi donin të justifikonin punën e tyre me rezultate, dhe në zbulimin e talenteve dhe të futbollistëve të ardhshëm. Të dy bënë përpjekje, madje sakrifica duhet thënë, duke përmirësuar disi kushtet e stërvitjes në qendrat sportive, ku ekipet stërviteshin.


Ndarjet e Yllit dhe e Fatosit nga jeta, në një moshë të re, në kohën kur ata po i jepnin futbollit gjithçka, padyshim janë edhe humbje të mëdha për futbollin tonë.

Gjmnastikë

Në Turqi u zhvillua Turneu i Bosforit 2005 në sportin e gjimnastikës për të rritur. Në këtë veprimtari ndërkombëtare morën pjesë 36 gjimnastë nga shtete të ndryshme ballkanike. Valter Mbjeshova zuri vendin e 5-të.


Valteri, kampioni i Shqipërisë për të rritur, shkëlqeu në ushtrimet: kali me doreza dhe në ushtrimet e lira. Arritja e suksesshme në këtë veprimtari ballkanike është rezultat edhe i punës së mirë stërvitore të drejtuar nga trajneri Gëzim Monopati.

Veprimtari e suksesshme

Javën e kaluar në Kriva Polanka të Maqedonisë u zhvilluan takimet e pingpongut për turneun  ballkanik me pjesëmarrjen e pingpongistëve 12-18 vjeçarë të Maqedonisë, Kosovës, Shqipërisë, Malit të Zi, Bosnjë-Hercegovinë, Bullgarisë.


Në ekipin tonë përfaqësues bënin pjesë edhe dy pingpongistët e klubit shumësportesh “Tomori”, Andi Kola, kampion i  vendit (2 herë) për moshat e 15- vjeçarëve dhe Daniela  Azizi nënkampione e vendit për moshat 15-vjeçare.


Andi luajti 12 takime, fitoi 10 humbi 2. Një bilanc i suksesshëm.


Daniela luajti 6 takime fitoi 3. Meritë për këto rezultate kanë edhe trajnerët Xhoxhi Skufi dhe Ilir Shabani.
Edhe një herë për pavarësinë e Kosovës!
Kur flasim për pavarësinë e Kosovës, duhet të kuptojmë një “pavarësi” të plotë, të pacunguar, të pazbukuruar me nofka apo me terma që i prishin imazhin  e saj të mrekullueshëm Pra, nuk është e drejtë të shprehemi: të kemi një Kosovë me “pavarësi të kushtëzuar”. Shprehja “pavarësi e kushtëzuar” do të thotë kufizim, harmonizim me shprehjet e qeveritarëve serbë, që kanë propozuar për Kosovën: “ më pak një pavarësi e më shumë një autonomi!” Këto shprehje janë të qëllimshme: duan që Kosovën ta kenë nën vartësinë e tyre, për ta shfrytëzuar ashtu siç e kanë shfrytëzuar për shumë vite  me radhë. Por kosovarët, shqiptarët, BE, SHBA e shumë vende  përparimtare nuk do t’i pranojnë këto shprehje që cënojnë pavarësinë e Kosovës.


Shprehja “pavarësi e kushtëzuar” mund të jetë thënë edhe nga ndonjë personalitet i rëndësishëm i BE, me qëllim për të “zbutur” serbët. Ose miq të vjetër të Serbisë që të mos i japin  Kosovës pavarësinë e plotë, për të lënë shtigje të hapura që Serbia të fusë hundët rishtas në Kosovë. Por këta miq nuk do t’ia arrijnë dot qëllimit, sepse Kosova sot gëzon shumicën pro të Këshillit Evropian.


Kosova nuk do të bëhet më predha e Serbisë që për një kohë të gjatë e veçanërisht gjatë shekullit XX ka pasur qëllim zhdukjen e kosovarëve, shuarjen e tyre. Dhe do t’ia kishin arritur qëllimit final, po të mos ishte ndërhyrja e  BE, e SHBA, e NATO-s që e shpëtoi Kosovën nga kjo fatkeqësi e madhe.

Kosova është në kufijtë e saj autoktonë, është në tokën e saj pellazgjike, ilire, shqiptare. Kosovarët janë autoktonë, denbabaden, nuk janë të ardhur nga stepat e Rusisë.


Kosovarët kanë gjak shqiptari, nuk kanë gjak sllavi, flasin gjuhën ilirishte, gjuhën shqipe, atë gjuhë që flasin gjithë shqiptarët, kudo që janë, nuk dinë të flasin sllavisht, kanë zakone të veçanta dhe nuk puqen me zakonet serbe. Edhe në paraqitjen strukturore kanë ndryshime të mëdha fiziologjike me serbët, fizionomi  të veçantë. Pra, serbët kanë dashur ta “shartojnë” këtë popull, por mjerisht nuk ia kanë arritur qëllimit. Jo, kurrë lisi nuk shartohet me limon! Lisi nuk bën limona, por bën vetëm lënde lisi, ushqim për derrat. Kështu edhe Kosova nuk mund të bashkëjetojë me Serbinë, nuk mund të asimilohet me të. 


Pushtimet e Pera-ndorisë Romake, që u mësonin fëmijëve “Ono mëna, dono mëna/ Tre i romi, zoti kombi”, ato bizantine apo sllave që arritën të vendosin onomastikën në emërtimet e vendit tonë, si dhe pushtimi pesëshekullor i Perandorisë Otomane, që ndikoi në vendosjen e emrave të përveçëm turk dhe i la gjuhës shqipe shumë turqizma, nuk mundën ta asimilonin dot popullin shqiptar. Sepse ishte kockë e fortë, u rezistoi stuhive.


Serbët po përpiqen tani të vënë në përdorim të gjithë diplomacinë e tyre, por më kot, nuk do t’ia arrijnë dot qëllimit. Po përdorin edhe “kalin e Trojës” për të depërtuar në Kosovë, por “Odisea sërb” fatkeqësisht ka dështuar. Kosovarët janë një popull i squt, që nuk bien në lak, që nuk i bien askujt në qafë, që nuk lakmojnë kufijtë e të tjerëve, që respektojnë fqinjët dhe të gjithë popujt e tjerë përparimtarë, mikpritës për miqtë e sinqertë. Pra, Kosova me këto cilësi të larta njerëzore e vendore është dhe do të jetë në gjendje që të vetëqeveriset me vendosmëri e me sukses.


Kosova nuk mund të krahasohet me Serbinë. Kosova ecën në rrugën drejt Evropës, sepse BE e ndihmoi për ta çuar në këtë rrugë. Ndërsa Serbia ruan akoma rrugën milosheviçiane, ruan akoma kriminelët e luftës, duke mos i dërguar për gjykim në Gjykatën Ndërkombëtare të Hagës.


Populli shqiptar dhe qeveria e tij demokratike, e udhëhequr nga z.Sali Berisha, demokrati konseguent dhe reformatori i shquar, ka qenë dhe është pro pavarësisë së plotë dhe të mirëfilltë të Kosovës. Qeveria demo-kratike e Shqipërisë e ka ndihmuar dhe e ndihmon popullin e Kosovës pa asnjë rezervë, sepse aty banojnë vëllezërit tanë të një gjaku, të një gjuhe, të një zakoni.


Në kushtet e sotme, Kosova nuk e pret pavarësinë nga Serbia dhe e di mirë se ajo (Serbia) është kundër. Kosova e pret pavarësinë nga BE, nga SHBA, OKB. Raporti që do të mbahet për Kosovën nga z. Kofi Annan është e mira të jetë në përkrahje të vetëqeverisjes së Kosovës, të mos krijojë shqetësime që t’i kushtojnë Kosovës një “pavarësi të kushtëzuar”, apo të tjera andrralla që propozojnë serpentët e Serbisë. 

Fiqiri Tartari
